
PARLAMENT DE CATALUNYA





Mesa del Parlament
La Mesa del Parlament, en la sessió tinguda el 15 de maig de 2012, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de pressupostos de la Generalitat de Catalunya per al 2012, aprovada pel Ple del Parlament en la sessió del 15 de febrer de 2012:

Lei de pressupòsti dera Generalitat de Catalonha entath 2012

Preambul

Es pressupòsti entath 2012 s’an elaborat en un marc de grana incertitud, pr’amor qu’ath problèma d’auer de pressupostar en contèxt economic e financèr actuau –fòrça inestable–, s’i ahig era inseguretat qu’afècte es ingrèssi –e, ath delà, en apartat mès important. Aguesta inseguretat ei conseqüéncia deth hèt qu’er Estat, ras dera convocacion d’eleccions generaus, li calgue recórrer a prorogar es pressupòsti. Maugrat es circonstàncies descrites, totun, non conven retardar en excès era definicion des linhes mèstres qu’an d’orientar era assignacion des recorsi publics pendent er exercici deth 2012, per quina causa se hè de besonh impulsar era tramitacion d’aguesta lei.

Es compdes der exercici deth 2010 se barrèren damb desequilibris importants. Ei per aguest motiu qu’enes pressupòsti entath 2011 s’adoptèren mesures de caractèr extraordinari orientades a recondusir es compdes dera Generalitat e a non riscar ne era sostenibilitat ne era credibilitat des finances publiques de Catalonha. Ei en aguest sens, e atenguda era magnitud deth deficit, que non resultaue viable abordar er ajustament de besonh en un unic exercici; donques, es pressupòsti deth 2012 dan continuitat as critèris de racionalizacion incorporadi en exercici deth 2011, qu’an d’èster examinadi des d’aguesta perspectiva conjunta. D’auta banda, er scenari de consolidacion fiscau acordat damb era Union Europèa tanben centre es esfòrci mès significatius enes exercicis deth 2011 e eth 2012.

Atau, es principis que guidèren era elaboracion des pressupòsti deth 2011 –austeritat, prioritat ena despensa sociau, credibilitat e coresponsabilitat–, contunhen d’auer vigéncia plea. D’auta banda, e entre es estruments que’n dispòse era Generalitat, ua des linhes estrategiques en qué aprigondissen aguesti pressupòsti ei era que consistís en impulsar eth procès de reactivacion economica, pr’amor que solament per aguesta via se pòt recuperar eth creishement e era aucupacion.

Deven ua prioritat, donques, consolidar er esfòrç d’austeritat iniciat en 2011. Aguesta ei era melhora recèpta entà auançar entà ues finances publiques sanejades e que resulten sostenibles a miei termini. Non ei admissible transportar era carga deth deute as generacions futures, ne tanpòc qu’aguesta carga constituïsque un lèst de mès en mès faissuc respècte dera capacitat de despensa entà atier es besonhs dera ciutadania e dera economia. En conseqüéncia, se prevé dar continuitat as mesures de reorganizacion e simplificacion administrativa que s’an començat a aplicar. D’auta banda, en ua Administracion coma era de Catalonha, en quina era prestacion de servicis publics coma era educacion, era sanitat o es servicis sociaus constituís eth celh dera despensa publica, er increment dera eficiéncia qu’opère damb eth sector public pòt èster ua des melhores contribucions entà superar es dificultats presentes qu’a d’afrontar era economia. En conseqüéncia, es pressupòsti entath 2012 an coma objectiu redusir eth deficit enquiath 1,3% deth PIB, d’acòrd damb eth vigent Programa d’estabilitat e convergéncia. Ath delà, entà refortilhar eth compromís damb er objectiu d’estabilitat e entà garantir en futur era sostenibilitat des finances, eth Govèrn a impulsat, tanben en aguest exercici, un projècte de lei d’estabilitat pressupostària de Catalonha, damb quin se vò evitar qu’es finances dera Generalitat arriben a nivèus elevadi de desequilibri fiscau en futur. Fin finau, cau soslinhar qu’eth hèt de disposar d’ues finances publiques sanejades ei condicion imprescindibla entà poder desvolopar damb garantides er autogovèrn e preservar er estat deth benèster.

Era prioritat ena despensa sociau ei un aute des principis basics des pressupòsti entath 2012. En prumèr lòc, pr’amor qu’ei en aguest encastre que se centre eth papèr deth sector public enes modèrnes societats democratiques occidentaus, coma garantida des servicis basics ara ciutadania, e Catalonha a volontat de plaçar-se en aguest marc. Aguest ròtle, totun, cau que s’exercisque damb era maxima eficiéncia entà que non sigue ua carga entara societat. Totun, maugrat que pogue convier adoptar mesures entà melhorar eth grad d’eficiéncia damb qué se presten aguesti servicis, era despensa sociau a de contunhar estant era prioritat mès relevanta ena despensa publica dera Generalitat.

Un aute principi basic des pressupòsti deth 2012 ei era credibilitat, que s’a de refermar tant deuant dera ciutadania, coma des creditors. Non cau díder que, en contèxt actuau de crisi de confidança enes finances publiques, aguest principi aquerís ua importància de prumèr orde: ua Administracion publica que non sigue creditora d’ua anautita reputacion non poderà accedir as mercats financèrs en condicions rasonables. Ei per aguest motiu qu’ei fondamentau persistir en rigor e ena seriositat respècte des compromisi adoptadi, tau coma ja se metec en evidéncia damb es pressupòsti entath 2011.

Per çò qu’ei deth principi de coresponsabilitat, resulte un principi basic, atengut eth modèl de finançament en vigor e era distribucion competenciau damb eth Govèrn der Estat. Naturaument, era responsabilitat en darrèr tèrme dera gestion dera despensa correspon ara Generalitat, que soent ei condicionada pes regulacions de tot tipe que se hèn des der encastre dera Administracion generau der Estat. Ei des der encastre estatau que se dispòse de capacitats reguladores en sectors coma eth laborau, eth fiscau o en d’autes parcèles dera activitat economica qu’influïssen decisivament, tant ena mesura que determinen era madeisha gestion publica coma ena creacion deth clima de confidança de besonh entà poder repréner eth creishement economic que, en darrèr tèrme, resulte imprescindible entà incrementar es ingrèssi publics. D’auta banda, conven insistir qu’es ingrèssi dera Generalitat son fòrtament condicionadi pera interpretacion que’n hèsque era Administracion generau der Estat ara ora de tractar es avances deth modèl de finançament.

Fin finau, se ben era Generalitat non a eth papèr mès relevant en impuls dera activitat economica, pr’amor que non governe es palanques que i an ua repercussion mès dirècta, es pressupòsti entath 2012 sostien ara economia productiva entà impulsar era reactivacion economica. En contèxt actuau, en qué se hè de besonh restringir era despensa publica, ua contribucion basica que se pòt hèr dempús deth sector public ei potenciar era simplificacion administrativa, redusir es cargues as empreses e crear un marc favorable entà desvolopar era emprenedoria e, en generau, era activitat economica. D’auta banda, e entà combàter es dificultats entà accedir ath credit, se poténcien es estruments que’n dispòse era Generalitat en aguest encastre; fin finau, se prevé desplegar mesures que favorisquen era ocupabilitat des persones qu’an demorat dehòra deth mercat de trabalh ras dera crisi economica.

Aguesti grani principis orientadors, qu’inspiren es pressupòsti dera Generalitat e mèrquen er scenari fiscau de referéncia, se complementen e complèten damb ua sèria de prioritats e objectius de legislatura que se concrèten en Plan de Govèrn aprovat entath periòde 2011-2014. Aguest estrument de govèrn constituís era carta de navegacion qu’a d’orientar era accion publica enes pròplèus ans, era quau s’estructure en ueit èishi: economia e sectors productius; ensenhament; salut; politiques sociaus e familha; seguretat; politica territoriau e sostenibilitat ambientau; administracion; e nacion, lengua e cultura.

Fin finau, cau hèr referéncia ath marc normatiu en quau s’elabòren aguesti pressupòsti: er Estatut d’autonomia de Catalonha; eth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme, e eth conjunt de nòrmes dictades ara empara deth pacte d’estabilitat e creishement europèu –per ua banda, eth tèxte rehonut dera Lei generau d’estabilitat pressupostària, aprovat peth Reiau decrèt legislatiu 2/2007, deth 28 de deseme, e, per ua auta banda, era Lei organica 5/2001, deth 13 de deseme, complementària ara Lei generau d’estabilitat pressupostària, damb eth tèxte dera Lei 3/2006, deth 26 de mai, de reforma dera Lei organica 5/2001.

Coma part d’aguest marc legau en vigor, era Lei de pressupòsti dera Generalitat entath 2012 conten es previsions d’ingrèssi e era aprobacion des despenses que s’an d’executar pendent er exercici pressupostari deth 2012. Formaument, eth tèxte articulat se dividís en sèt títols e diuèrses disposicions addicionaus, transitòries e finaus.

Eth títol I ei dedicat a delimitar er encastre e aprobacion des pressupòsti, as vinculacions de credit, ath regim des modificacions pressupostàries e ara assignacion as diferenti organs des competéncies de gestion en aguesta matèria.

Eth títol II, relatiu as nòrmes sus gestion pressupostària e despensa publica, conten, coma element destacat, era articulacion des mecanismes de besonh entà evitar era adopcion d’acòrds e de resolucions que poguen non acomplir es nòrmes generaus de limitacion dera despensa.

Eth títol III, sus despenses de personau, establís er encastre d’aplicacion des nòrmes en aguesta matèria.

Eth títol IV, relatiu a operacions financères e linhes d’accion deth credit public, establís es autorizacions sus endeutament e avals entà diuèrsi tipes d’entitats e organismes, tant a cuert coma long termini, e tanben sus eth marc entà gerir es risqui de tipes d’interès e de cambiament. Tanben fixe es diferentes accions des estruments deth credit public dera Generalitat.

Es nòrmes tributàries, establides peth títol V, hèn referéncia ara taxa de proteccion civiu de Catalonha, ath canon dera aigua e ara actualizacion des taxes damb tipes de quantia fixa.

Eth títol VI, dedicat ara participacion des ens locaus enes ingrèssi der Estat e dera Generalitat, regule era distribucion deth Hons de cooperacion locau de Catalonha, d’acòrd damb critèris basadi enes especificitats dera organizacion territoriau e enes modificacions sus eth regim des competéncies locaus, que resulten dera legislacion de regim locau e des leis sectoriaus.

Eth darrèr títol, eth VII, conten es nòrmes especifiques de gestion pressupostària deth Parlament e d’autes institucions e organismes (Sindic de Grèuges, Conselh de Garantides Estatutaries, Sindicatura de Compdes de Catalonha, Burèu Antifraudaria, Conselh de Trabalh, Economic e Sociau de Catalonha, Conselh der Audiovisuau de Catalonha e Autoritat Catalana de Proteccion de Donades).

Fin finau, era Lei se complète damb vint-e-quate disposicions addicionaus, ua disposicion transitòria e quate disposicions finaus. Aguestes darrères contien es nòrmes relatives ara prorròga de disposicions e tanben ara abilitacion entà hèr es adaptacions tecniques que siguen conseqüéncia de reorganizacions administratives.

Títol I. Aprobacion e encastre d’aplicacion des pressupòsti e regim des modificacions pressupostàries

Capítol I. Aprobacion des pressupòsti e encastre d’aplicacion

Article 1. Aprobacion des pressupòsti dera Generalitat e encastre d’aplicacion

1. S’apròven es pressupòsti dera Generalitat entar exercici deth 2012, que son formadi per: 

a) Eth pressupòst dera Administracion dera Generalitat –format per estat d’ingrèssi e pes estats de despenses des departaments deth Govèrn e es hons non departamentaus, e en quau s’intègren tanben es estats de despenses deth Parlament e des organismes estatutaris e consultatius que non dispòsen de pressupòst pròpri–, per un impòrt totau, en estat d’ingrèssi e despenses, de 29.727.344.436,72 èuros, d’acòrd damb eth detalh de despenses per seccions que figure ena taula següenta: 

	Seccions pressupostàries
	Impòrt (èuros)

	Parlament e organismes estatutaris e consultatius

	Parlament de Catalonha
	59.295.485,57

	Conselh de Garantides Estatutaris
	3.463.216,13

	Sindicatura de Compdes
	11.157.436,71

	Burèu Antifraudaria de Catalonha
	4.993.573,25

	Comission Juridica Assessora
	3.072.736,99

	Conselh de Trabalh, Economic e Sociau de Catalonha
	2.646.517,30

	Departaments
	

	Departament dera Presidéncia
	481.540.100,94

	Departament de Governacion e Relacions Institucionaus
	316.374.665,91

	Departament d’Economia e Coneishença
	1.183.326.603,14

	Departament d’Ensenhament
	4.610.988.901,64

	Departament de Salut
	8.685.006.400,65

	Departament d’Interior
	1.147.564.800,00

	Departament de Territòri e Sostenibilitat
	1.563.106.814,26

	Departament de Cultura
	301.517.110,19

	Departament d’Agricultura, Ramaderia, Pesca, Alimentacion e Miei Naturau
	501.682.792,28

	Departament de Benèster Sociau e Familha
	2.086.517.668,68

	Departament d’Empresa e Aucupacion
	1.119.374.183,25

	Departament de Justícia
	886.788.300,39

	Hons non departamentaus
	

	Pensions
	3.435.725,00

	Deute
	3.674.428.938,75

	Despenses de diuèrsi departaments
	160.843.265,69

	Participacion des ens locaus de Catalonha en ingrèssi der Estat
	2.670.219.200,00

	Hons de contingéncia
	250.000.000,00

	Totau pressupòst
	29.727.344.436,72


b) Es pressupòsti deth Servici Catalan dera Salut, er Institut Catalan dera Salut e er Institut Catalan d’Assisténcia e Servicis Sociaus, damb es impòrts detalhadi per entitats que figuren ena taula següenta: 
	Entitats
	Impòrt (èuros)

	Servici Catalan dera Salut (CatSalut)
	8.506.556.660,53

	Institut Catalan dera Salut (ICS)
	2.727.868.315,19

	Institut Catalan d’Assisténcia e Servicis Sociaus (ICASS)
	1.746.547.960,08

	Totau (sense consolidar)
	12.980.972.935,80


c) Es pressupòsti des entitats autonòmes de caractèr administratiu, damb es impòrts detalhadi per entitats que figuren ena taula següenta:

	Entitats
	Impòrt (èuros)

	Patronat dera Montanha de Montserrat
	2.954.490,00

	Institut Nacionau d’Educacion Fisica de Catalonha (INEFC)
	11.698.161,00

	Conselh Catalan der Espòrt
	55.697.286,18

	Centre d’Estudis d’Opinion
	1.226.333,00

	Escòla d’Administracion Publica de Catalonha
	9.028.844,68

	Institut d’Estadistica de Catalonha (Idescat)
	8.192.831,36

	Autoritat Catalana dera Competéncia
	1.601.664,47

	Institut d’Estudis dera Salut (IES)
	4.761.669,73

	Institut Catalan d’Avaloracions Medicaus
	3.780.100,00

	Servici Catalan de Transit
	91.750.660,03

	Institut de Seguretat Publica de Catalonha
	13.503.020,00

	Institut entath Desvolopament des Comarques der Ebre (IDECE)
	1.342.838,94

	Institut entath Desvolopament e era Promocion deth Naut Pirenèu e Aran
	750.836,46

	Institucion des Letres Catalanes
	2.506.424,38

	Musèu dera Sciéncia e dera Tecnica de Catalonha
	3.444.905,53

	Musèus d’Arqueologia
	5.142.969,34

	Bibliotèca de Catalonha
	8.165.578,65

	Institut Catalan dera Vinha e eth Vin (Incavi)
	3.597.245,89

	Institut Catalan des Hemnes (ICD)
	9.704.860,00

	Institut Catalan der Acuèlh e dera Adopcion
	15.981.947,37

	Agéncia Catalana deth Consum
	10.254.200,00

	Servici d’Aucupacion de Catalonha (SOC)
	445.035.266,66

	Centre d’Estudis Juridics e Formacion Especializada
	4.397.998,04

	Totau (sense consolidar)
	715.503.920,89


d) Es pressupòsti des entitats autonòmes de caractèr comerciau o financèr, damb es impòrts detalhadi per entitats que figuren ena taula següenta: 
	Entitats
	Impòrt (èuros)

	Entitat Autonòma deth Diari Oficiau e de Publicacions dera Generalitat (EADOP)
	7.375.620,00

	Agéncia Catalana de Certificacion
	1.718.000,00

	Entitat Autonòma de Jòcs e Escomeses (EAJA)
	15.002.000,00

	Totau (sense consolidar)
	24.095.620,00


e) Es pressupòsti des entitats de dret public sometudes ar ordenament juridic privat e es entitats assimilades a efèctes pressupostaris, damb es impòrts detalhadi per entitats que figuren ena taula següenta: 
	Entitats
	Impòrt (èuros) 

	Corporacion Catalana de Mieis Audiovisuaus (CCMA)
	273.441.887,00

	Centre de Naut Rendiment Esportiu (CAR)
	15.398.875,00

	Agéncia Catalana de Cooperacion ath Desvolopament
	15.262.440,48

	Conselh der Audiovisuau de Catalonha
	6.287.464,05

	Autoritat Catalana de Proteccion de Donades
	2.862.528,70

	Memoriau Democratic
	1.845.675,00

	Institut Catalan Internacionau pera Patz
	1.487.050,00

	Institut Catalan de Finances (ICF)
	2.592.361.832,42

	Agéncia de Gestion d’Ajudes Universitàries e de Recèrca
	38.548.464,64

	Agéncia entara Qualitat deth Sistèma Universitari de Catalonha
	2.934.671,70

	Agéncia Tributària de Catalonha
	25.595.829,83

	Agéncia de Salut Publica de Catalonha
	86.343.204,29

	Institut de Diagnostic pera Imatge (IDI)
	31.161.605,08

	Gestion de Servicis Sanitaris (GSS)
	65.664.969,05

	Institut d’Assisténcia Sanitària (IAS)
	90.639.847,11

	Gestion e Prestacion de Servicis de Salut (GPSS)
	18.168.655,44

	Agéncia d’Informacion, Avaloracion e Qualitat dera Salut
	15.603.206,60

	Institut Catalan d’Oncologia (ICO)
	142.469.916,15

	Banc de Sang e Teishuts (BST)
	76.586.368,08

	Parc Sanitari Pere Virgili (PSPV)
	25.239.349,79

	Centre d’Atencion e Gestion de Telefonades d’Urgéncia 112 Catalonha
	9.092.718,59

	Camins de Hèr dera Generalitat de Catalonha
	398.046.677,62

	Agéncia Catalana dera Aigua (ACA)
	625.626.540,87

	Agéncia de Residus de Catalonha
	100.082.154,07

	Aigües Ter-Llobregat (ATLL)
	106.866.798,77

	Institut Cartografic de Catalonha (ICC)
	18.251.474,52

	Pòrts dera Generalitat
	17.809.329,00

	Institut Catalan deth Solèr (INCASOL)
	273.673.486,26

	Servici Meteorologic de Catalonha
	6.126.189,63

	Infrastructures Ferroviàries de Catalonha
	245.475.228,36

	Agéncia der Abitatge de Catalonha
	169.420.416,60

	Institut Geologic de Catalonha
	9.358.339,14

	Institut Catalan des Indústries Culturaus
	66.535.437,70

	Conselh Nacionau dera Cultura e des Arts
	9.433.472,25

	Institut de Recèrca e Tecnologia Agroalimentàries (IRTA)
	40.339.590,44

	Centre dera Proprietat Forestau
	6.119.287,82

	Conselh Catalan dera Produccion Integrada
	933.902,90

	Conselh Catalan dera Produccion Agrària Ecologica
	1.233.693,94

	Conselh Nacionau dera Joenessa de Catalonha
	440.636,00

	Agéncia Catalana dera Joenessa
	20.620.788,00

	Centre de Telecomunicacions e Tecnologies dera Informacion
	284.533.486,95

	Laboratòri Generau d’Assagi e Investigacions (LGAI)
	1.680.000,00

	Institut d’Investigacion Aplicada der Automobil (IDIADA)
	8.280.000,00

	Institut Catalan d’Energia (ICAEN)
	12.529.346,08

	Agéncia de Supòrt ara Empresa Catalana
	168.714.736,97

	Agéncia Catalana de Torisme
	14.855.000,00

	Centre d’Iniciatiues entara Reinsercion (CIRE)
	38.462.060,00

	Totau (sense consolidar)
	6.182.512.407,89


f) Es pressupòsti des societats e autes entitats de caractèr mercantil, damb es impòrts detalhadi per entitats que figuren ena taula següenta: 
	Entitats
	Impòrt (èuros) 

	Televisió de Catalunya, SA (TVC)
	338.913.643,00

	Catalunya Ràdio SRG, SA
	43.931.408,00

	TVC Edicions i Publicacions, SA
	1.283.454,00

	TVC Multimèdia, SL
	32.384,00

	Intracatalònia, SA
	4.296.470,00

	Circuits de Catalunya, SL
	35.244.558,00

	Circuit de Motocròs de Catalunya, SL
	237.000,00

	Gestió d’Infraestructures, SAU (GISA)
	789.427.252,61

	Regs de Catalunya, SAU (REGSA)
	110.213.624,73

	Reg Sistema Segarra-Garrigues, SAU (REGSEGA)
	146.289.430,35

	Equipaments i Edificis de Catalunya, SA
	809.824.843,91

	Institut Català de Finances Capital, SGECR, SAU
	673.393,16

	ICF Holding, SAU
	36.398.220,47

	Fira 2000, SA
	55.901.534,68

	Instruments Financers per a Empreses Innovadores, SLU
	7.914.254,73

	Grup UOC, SL
	846.313,63

	Eureca Media, SL
	3.347.182,78

	Editorial UOC, SL
	553.957,61

	Sistema d’Emergències Mèdiques, SA (SEMSA)
	224.099.951,84

	UDIAT, Centre Diagnòstic, SA
	26.944.178,22

	Coordinació Logística Sanitària, AIE
	2.619.668,06

	Sabadell Gent Gran Centre de Serveis, SA
	3.650.401,84

	Consorci de Prevenció i Salut Terrassa, SL
	325.493,25

	Aura Salut Pública i Serveis Sociosanitaris, SL
	1.013.149,50

	For Tissues and Cells
	180.970,00

	Barnaclínic, SA
	11.086.162,11

	Logaritme Serveis Logístics AIE
	16.536.831,22

	TABASA, Infraestructures i Serveis de Mobilitat, SA
	113.889.433,56

	Equacat, SA
	1.686.500,00

	Centrals i Infraestructures per a la Mobilitat i les Activitats Logístiques, SA (CIMALSA)
	36.962.814,94

	Túnel del Cadí, SAC
	27.851.069,12

	Cargometro Rail Transport, SA
	1.730.912,05

	Ecoparc de Residus Industrials, SA
	4.317.236,00

	Terminal Intermodal de l’Empordà, SL
	825.178,14

	Aeroports Públics de Catalunya, SLU
	18.195.955,41

	Societat d’Estiba dels Ports Catalans, SA
	992.914,49

	Gestió de Màrqueting i Serveis de Comarques Gironines, SLU
	4.182.913,26

	Geocat, Gestió de Projectes, SA
	2.240.000,48

	Autometro, SA
	1.617.812,30

	FGC Mobilitat, SA
	120.000,00

	Teatre Nacional de Catalunya, SA (TNC)
	11.719.635,67

	Promotora d’Exportacions Catalanes, SA (PRODECA)
	4.735.710,33

	Forestal Catalana, SA
	12.347.358,98

	Empresa de Promoció i Localització Industrial de Catalunya, SA (EPLICSA)
	36.050.000,00

	Eficiència Energètica, SA
	1.321.143,01

	Sanejament Energia, SA
	20.000,00

	Societat Catalana d’Inversió en Empreses de Base Tecnològica, SA
	105.000,00

	Totau (sense consolidar)
	2.952.697.319,44


g) Es pressupòsti des consòrcis, damb es impòrts detalhadi per entitats que figuren ena taula següenta: 
	Entitats
	Impòrt (èuros)

	Consòrci deth Circuit de Catalonha
	2.738.636,00

	Consòrci Urbanistic Portau Costa Brava-Isla de Blanes
	123.000,00

	Patronat Catalonha-Mon
	1.464.500,00

	Consòrci deth Circuit de Motocròs de Catalonha
	328.000,00

	Consòrci deth Montsec
	1.000.752,97

	Consòrci Administracion Dubèrta Electronica de Catalonha
	11.750.725,83

	Consòrci deth Musèu Memoriau der Exili
	400.700,00

	Consòrci Centre de Recèrca en Economia Internacionau
	2.362.794,16

	Consòrci Institut Catalan d’Arqueologia Classica
	2.074.607,07

	Consòrci Institut Catalan de Sciéncies Cardiovasculares
	3.923.979,07

	Consòrci Institut d’Investigacions Biomèdiques August Pi i Sunyer
	18.395.247,68

	Consòrci Centre de Recèrca Matematica
	1.215.166,85

	Consòrci Parc de Recèrca Biomedica de Barcelona
	15.528.327,00

	Consòrci Institut de Geomatica
	1.559.672,51

	Consòrci Laboratòri de Lum de Sincrotró
	27.000,00

	Consòrci Centre de Vision per Computador
	2.503.333,32

	Consòrci Institut de Fisica de Nautes Energies
	3.681.332,71

	Consòrci Markets, Organizations and Votes in Economics (MOVE)
	195.000,00

	Consòrci Centre Internacionau de Metòdes Numerics ena Engenharia
	8.385.313,00

	Consòrci d’Educacion de Barcelona
	172.403.263,00

	Consòrci Biopol de L’Hospitalet de Llobregat
	885.527,86

	Corporacion Sanitària Parc Taulí de Sabadell
	220.671.470,96

	Consòrci Sanitari de Terrassa
	139.713.495,20

	Consòrci Sanitari de Barcelona
	8.644.833,24

	Consòrci Espitalari de Vic
	89.361.786,18

	Consòrci Sanitari Integrau
	172.301.383,76

	Consòrci Sanitari de L’Alt Penedès
	33.461.649,12

	Consòrci Sanitari de L’Anoia
	62.296.633,17

	Consòrci Sanitari de Mollet del Vallès
	500.000,00

	Consòrci deth Laboratòri Intercomarcau de L’Alt Penedès, L’Anoia i El Garraf
	12.593.105,97

	Consòrci Sanitari d’El Maresme
	107.863.363,36

	Agropacion Europèa de Cooperacion Territoriau Espitau dera Cerdanya
	20.821.172,89

	Consòrci Mar Parc de Salut de Barcelona
	300.847.012,53

	Espitau Clinic e Provinciau de Barcelona
	441.287.990,41

	Consòrci de Gestion Corporacion Sanitària (CGCS)
	14.907.531,17

	Consòrci de Castelldefels Agents de Salut
	5.140.000,00

	Consòrci d’Atencion Primària de Salut de L’Eixample
	9.029.043,32

	Consòrci dera Autoritat deth Transpòrt Metropolitan
	1.098.584.148,98

	Consòrci Patronat dera Val de Núria
	87.261,46

	Consòrci Pòrt de Mataró
	2.198.148,85

	Consòrci deth Parc der Espaci d’Interès Naturau de Gallecs
	665.258,03

	Consòrci Pòrt de Portbou
	863.209,83

	Consòrci der Observatòri deth Païsatge
	352.570,47

	Consòrci Centre d’Estudis entara Innovacion deth Transpòrt (CENIT)
	1.472.000,00

	Consòrci deth Transpòrt Public d’El Camp de Tarragona
	16.765.778,96

	Consòrci deth Transpòrt Public der Airau de Girona
	6.284.529,55

	Consòrci deth Transpòrt Public der Airau de Lleida
	4.575.434,37

	Consòrci der Abitatge de Barcelona
	13.357.018,85

	Consòrci Centre de Recèrca Ecologica e Aplicacions Forestaus
	4.934.844,56

	Consòrci der Abitatge der Airau Metropolitan de Barcelona
	1.595.798,86

	Consòrci deth Teatre Fortuny de Reus
	1.952.682,00

	Consòrci Musèu Nacionau d’Art de Catalonha
	16.798.824,63

	Consòrci entara Normalizacion Lingüistica
	32.120.000,00

	Consòrci deth Centre de Terminologia TERMCAT
	1.404.023,39

	Consòrci Casa des Lengües
	750.000,00

	Consòrci Catalan Films & TV
	929.112,23

	Consòrci Sant Gregori, de Girona
	4.717.329,03

	Consòrci de Servicis Sociaus de Barcelona
	45.821.432,96

	Consòrci Infrastructures de Telecomunicacions de Catalonha-ITCat
	10.000,00

	Consòrci entara Formacion Contínua de Catalonha
	39.728.500,00

	Consòrci de Comèrç, Artesania e Mòda de Catalonha
	13.545.000,00

	Totau (sense consolidar)
	3.199.900.257,32


h) Es pressupòsti des fondacions, damb es impòrts detalhadi per entitats que figuren ena taula següenta: 
	Entitats
	Impòrt (èuros) 

	Centre de Documentació Política
	1.306.605,00

	Fundació La Marató de TV3
	7.702.000,00

	Fundació per a la Universitat Oberta de Catalunya
	99.816.213,96

	Fundació Institució Catalana de Suport a la Recerca
	2.105.710,00

	Fundació Institució dels Centres de Recerca de Catalunya (I-CERCA)
	506.042,77

	Fundació Privada Centre de Regulació Genòmica
	30.178.853,33

	Centre Tecnològic de Telecomunicacions de Catalunya (CTTC)
	5.774.908,00

	Fundació Privada Institut Català d’Investigació Química
	14.088.376,50

	Fundació Institut de Ciències Fotòniques (ICFO)
	13.939.273,46

	Fundació Privada Institut Català de Nanotecnologia (ICN)
	8.479.121,18

	Fundació Privada Institut de Recerca Biomèdica (IRB)
	21.744.924,00

	Fundació Privada Institut de Medicina Predictiva i Personalitzada del Càncer (IMPPC)
	5.356.693,42

	Fundació Privada Catalana per a l’Ensenyament de l’Idioma Anglès i l’Educació en Anglès
	962.252,90

	Institut Català de Recerca de l’Aigua, Fundació Privada (ICRA)
	3.148.510,38

	Institut Català de Recerca en Patrimoni Cultural, Fundació Privada (ICRPC)
	336.946,33

	Fundació Institut Català de Paleontologia Miquel Crusafont (ICP Miquel Crusafont)
	1.816.749,43

	Institució Catalana de Recerca i Estudis Avançats, Fundació Privada
	23.788.925,00

	Fundació Privada Institut Català de Ciències del Clima (IC3)
	1.237.037,54

	Fundació Privada per a l’Escola Superior de Música de Catalunya
	11.463.819,37

	Fundació Privada Jove Orquestra Nacional de Catalunya
	804.291,21

	Fundació Privada Parc de Recerca Biomèdica de Barcelona (PRBB)
	82.000,00

	Fundació Institut Mar d’Investigacions Mèdiques (IMIM)
	16.294.141,22

	Fundació Hospital Universitari Vall d’Hebron-Institut de Recerca (HUVH, IR)
	33.596.818,19

	Fundació Institut d’Investigació Sanitària Pere Virgili (IISPV)
	2.776.546,86

	Institut de Recerca Biomèdica de Lleida Fundació Dr. Pifarré
	4.673.000,00

	Fundació Institut de Recerca contra la Leucèmia Josep Carreras
	1.399.243,50

	Fundació Institut de Recerca de l’Hospital de la Santa Creu i Sant Pau
	14.529.471,00

	Fundació Privada Institut d’Investigació Oncològica de Vall-Hebron (VHIO)
	7.848.842,83

	Fundació Institut d’Investigació Biomèdica de Girona Dr. Josep Trueta (IdIBGI)
	3.853.000,00

	Fundació Institut d’Investigació Biomèdica de Bellvitge (IDIBELL)
	22.695.249,25

	Fundació Ticsalut
	1.431.656,84

	Fundació Privada Centre de Recerca en Salut Internacional de Barcelona (CRESIB)
	2.622.857,48

	Fundació Privada Centre de Recerca en Epidemiologia Ambiental (CREAL)
	4.109.744,02

	Centre de Medicina Regenerativa de Barcelona
	7.657.030,33

	Fundació Privada Salut del Consorci Sanitari del Maresme
	987.129,93

	Fundació Parc Taulí, Fundació Privada
	4.160.134,71

	Fundació Privada de Gestió Sanitària de l’Hospital de la Santa Creu i Sant Pau
	309.505.244,38

	Fundació Privada de l’Hospital de Viladecans per a la Recerca i la Docència
	178.054,99

	Fundació Institut d’Investigació en Ciències de la Salut Germans Trias i Pujol (IGTP)
	6.465.819,32

	Fundació Privada Fira d’Espectacles d’Arrel Tradicional, Mediterrània
	1.100.091,21

	Fundació Privada del Món Rural
	445.873,34

	Fundació Centre de Seguretat de la Informació a Catalunya
	924.429,00

	Fundació Privada I2CAT, Internet i Innovació Digital a Catalunya
	5.638.000,00

	Totau (sense consolidar)
	707.531.632,18


2. Toti es credits de despenses des pressupòsti que’n hè referéncia er apartat 1 s’estructuren en foncion deth triple classament –organic, per programes e economic– enes estats de despenses correspondentes qu’acompanhen aguesta lei. Es estats d’ingrèssi s’estructuren, laguens de cada entitat, segons eth classament economic.
Article 2. Beneficis fiscaus

Es beneficis fiscaus qu’afècten es tributs dera Generalitat e es tributs estataus eth rendiment que se’n cedís ara Generalitat s’estimen en 3.232 milions d’èuros.
Article 3. Vinculacion des credits de despenses deth pressupòst

1. Es credits de despenses autorizadi enes pressupòsti entath 2012 dera Generalitat, deth Servici Catalan dera Salut, der Institut Catalan dera Salut, der Institut Catalan d’Assisténcia e Servicis Sociaus e des entitats autonòmes administratives an es vinculacions següentes: 
a) Per çò qu’ei deth capítol 1, es credits autorizadi constrenhen per servici, programa e capítol, lheuat des credits relatius as articles 15 e 17, que constrenhen per servici, programa e concèpte, e des relatius ar article 16, que constrenhen per seccion e concèpte se son dera Generalitat e per entitat e concèpte ena rèsta de casi.
b) Per çò qu’ei deth capítol 2, es credits autorizadi constrenhen per servici, programa e capítol, lheuat des concèptes 226, «Despenses diuèrses», e 251, «Prestacion de servicis damb mieis alièni», que constrenhen per servici, programa e concèpte, e des aplicacions 200.0001, «Lloguers i cànons mitjançant Equipaments i Edificis de Catalunya, SA»; 200.0003, «Prestacions periodiques derivades d’auti drets de superfícia»; 203.0002, «Prestacions derivades de concessions administratives»; 220.0002, «Premsa, revistes, libres e autes publicacions»; 226.0001, «Exposicions, concorsi e autes activitats de promocion»; 226.0002, «Atencions protocolàries e representatives»; 226.0003, «Publicitat, difusion e campanhes institucionaus»; 226.0005, «Organizacion de reünions, conferéncies e corsi»; 227.0005, «Estudis e dictamens», e 240.0001, «Despenses de publicacions», que constrenhen per servici, programa e aplicacion.
c) Per çò qu’ei deth capítol 3, es credits autorizadi constrenhen per servici, programa e article.
d) Per çò qu’ei deth capítol 4, es credits autorizadi constrenhen per servici, programa e article, lheuat des transferéncies nominatives, dera aplicacion 489.0001, «Farmacia (recèptes medicaus)», e dera partida pressupostària PO01 D/470.0001/521, «A empreses privades», que constrenhen per servici, programa e aplicacion, e deth concèpte 488, «Concèrts educatius», que constrenh per servici, programa e concèpte.
e) Per çò qu’ei deth capítol 5, es credits autorizadi constrenhen per servici, programa e capítol.
f) Per çò qu’ei deth capítol 6, es credits autorizadi constrenhen per servici, programa e capítol, lheuat des aportacions nominatives per inversions e des aplicacions 600.0002, «Pensions de censi emfiteutics constituïdi sus terrens e bens naturaus», e 610.0003, «Pensions de censi emfiteutics constituïdi sus edificis e auti bastiments», que constrenhen per servici, programa e aplicacion.
g) Per çò qu’ei deth capítol 7, es credits autorizadi constrenhen per servici, programa e article, lheuat des transferéncies nominatives e dera partida pressupostària PO01 D/770.0001/521, «A empreses privades», que constrenhen per servici, programa e aplicacion.
h) Per çò qu’ei deth capítol 8, es credits autorizadi constrenhen per servici, programa e article, lheuat des aportacions de capitau nominatives, que constrenhen per servici, programa e aplicacion.
i) Per çò qu’ei deth capítol 9, es credits autorizadi constrenhen per servici, programa e article.
2. Es credits ampliables qu’especifique era Lei de pressupòsti constrenhen damb eth nivèu de desagregacion que figure en article 8, lheuat des quòtes ara Seguretat Sociau, eth credit que’n constrenh per seccion o entitat e concèpte, d’acòrd damb çò qu’indique er apartat 1.a.
3. Es credits extraordinaris e es suplements de credit que se concedisquen pendent er exercici e tanben es credits finançadi damb transferéncies deth Hons de contingéncia constrenhen damb eth nivèu de desagregacion que se consignen enes estats de despenses.
4. Es critèris qu’establís er apartat 1 tanben son aplicables, d’ua banda, as credits incorporadi, e d’auta banda, as credits generadi. En cas des credits generadi, an de mantier era fin que motivèc er ingrès.
5. Independentament dera vinculacion des credits deth pressupòst, eth classament organic per servicis, eth classament foncionau per programes e eth classament economic per aplicacions s’an d’utilizar entath registre comptable des operacions de despensa en moment dera execucion deth pressupòst e enes expedients de modificacions pressupostàries dera Generalitat e des autes entitats mencionades en apartat 1.
Capítol II. Regim des modificacions pressupostàries

Article 4. Modificacion d’ingrèssi

Tostemp que se tramite ua modificacion de despenses des pressupòsti des entitats que’n hè referéncia er article 5.1 que compòrte ua variacion der impòrt totau deth sòn pressupòst, cau tramitar, ath madeish temps, era correspondenta modificacion des credits d’ingrèssi peth madeish impòrt.
Article 5. Modificacion de despenses. Principis generaus

1. Es modificacions des credits pressupostaris de despenses autorizadi enes pressupòsti entath 2012 dera Generalitat, deth Servici Catalan dera Salut, der Institut Catalan dera Salut, der Institut Catalan d’Assisténcia e Servicis Sociaus e des entitats autonòmes administratives s’an d’ajustar ad aquerò que dispòse aguesta lei e çò qu’establís sus aguesta matèria eth tèxte rehonut aprovat peth Decrèt legislatiu 3/2002, enes punts que non son modificadi pes articles 6, 7, 8 e 9 d’aguesta lei. En toti es casi, ei preceptiu er informe der organ competent dera Intervencion Generau.
2. Es modificacions des credits pressupostaris de despenses que’n hè referéncia er apartat 1 qu’impliquen modificacions enes pressupòsti d’auti departaments o enes d’entitats deth madeish encastre, s’an de tramitar preferentament de manèra conjunta e, en quinsevolhe cas, laguens deth madeish exercici.
3. En supòsit qu’ua modificacion de credit pressupostari compòrte increment dera despensa financèra, cau justificar era destinacion finau d’aguesta despensa entà qu’era Direccion Generau de Pressupòsti avalore er impacte qu’aurà en calcul deth deficit.
Article 6. Transferéncies de credit
1. Se pòden autorizar transferéncies de credit laguens d’un madeish pressupòst entre es credits de despenses que’n hè referéncia er article 5, damb es limitacions següentes: 
a) Non pòden amendrir credits extraordinaris ne suplements de credit concedidi a compdar der entrada en vigor dera Lei de pressupòsti.
b) Non pòden amendrir credits per transferéncies o aportacions nominatives, lheuat des establides entre un departament o ua entitat e es autes entitats o empreses deth sector public dera Generalitat que non corresponen as retencions der article 12. En aguest cas, s’era modificacion afècte un contracte programa o un plan economic e financèr aprovat peth Govèrn, cau tramitar simultanèament era modificacion d’aguest contracte o plan.
c) Non pòden amendrir es credits incorporadi coma conseqüéncia de rèstes d’exercicis anteriors, lheuat que se compensen damb auments en autes partides incorporades procedentes deth madeish exercici.
d) Non pòden amendrir credits ampliables qu’agen estat agranidi prealablament.
e) Non pòden amendrir es credits finançadi damb ingrèssi finalistes o afectadi, lheuat que s’apliquen ara madeisha fin que motivèc aguesti ingrèssi.
2. En cas qu’ena execucion deth pressupòst sorgisquen besonhs que non i agen estat exprèssament arrecuelhudi, se pòden abilitar credits mejançant era creacion des partides pressupostàries que siguen apertientes. Damb aguesta fin, s’an d’efectuar es transferéncies de credit de besonh entà compensar, per un impòrt parièr, era dotacion des naues partides, damb es limitacions qu’establís er apartat 1.
3. Es transferéncies de credit an d’indicar era seccion, eth servici o era entitat, e tanben es programes e es aplicacions que rèsten afectadi pera transferéncia, independentament des nivèus de vinculacion establidi. Tanben s’a d’indicar er impacte dera transferéncia sus es objectius des programes afectadi.
Article 7. Generacion de credits

1. Pòden generar credit, laguens der estat de despenses des pressupòsti que’n hè referéncia er article 5, es ingrèssi non previsti o es superiors a quini se tien en compde en pressupòst iniciau que se produsisquen ath long der exercici pressupostari que siguen derivadi des operacions següentes: 
a) Es operacions que’n hè referéncia er article 44 deth tèxte rehonut dera Lei de finances publiques de Catalonha.
b) Es naui traspassi o es ampliaments de traspassi de servicis d’autes administracions que s’acòrden en 2012, enquiar impòrt des transferéncies de hons acordades entà atier es servicis traspassadi.
c) Es ingrèssi efectivament requectadi pes taxes que, d’acòrd damb era legislacion aplicabla, siguen afectades a determinades despenses, enquiath limit der impòrt qu’excedisque es previsions contengudes en estat d’ingrèssi deth pressupòst.
d) Es reintegraments de pagaments pressupostaris que debanen en exercici corrent correspondenti a obligacions arreconeishudes en madeish exercici pressupostari o, excepcionaument, en darrèr trimesadèr der exercici anterior, tostemp qu’aguesti s’apliquen as madeishi credits pressupostaris.
e) Es credits correspondenti a revocacions des subvencions d’exercicis anteriors qu’agen estat gerides damb ingrèssi finalistes provenenti dera Administracion der Estat que’n sigue aplicabla era nòrma cincau der article 86.2 dera Lei der Estat 47/2003, deth 26 de noveme, generau pressupostària.
f) Ena seccion «Despenses de diuèrsi departaments», es ingrèssi derivadi de compromisi contractuaus formalizadi en sistèma centrau d’aquesiments de bens e servicis dera Generalitat que gerís era Comission Centrau de Subministraments, tostemp que se destinen ar aquesiment d’equipaments entà melhorar es condicions de trabalh deth personau ath servici dera Administracion dera Generalitat e ar impuls de projèctes tecnologics o ath desvolopament de sistèmes d’informacion d’artenhuda o interès corporatiu.
g) Ena seccion «Despenses de diuèrsi departaments», es ingrèssi derivadi dera alienacion e d’autes operacions de cession de drets sus immòbles de titolaritat dera Generalitat enquiath limit der impòrt qu’excedisque es previsions contengudes en estat d’ingrèssi deth pressupòst, entà destinar-les a efectuar inversions en edificis e d’auti bastiments.
h) Auti casi establidi per nòrmes damb reng de lei.
2. Damb caractèr excepcionau tanben pòden generar credit en pressupòst der exercici es ingrèssi derivadi des operacions que’n hè referéncia er apartat 1 qu’agen estat efectuadi eth darrèr trimesadèr der exercici anterior.
3. Se pòden generar credits finançadi damb ingrèssi procedenti d’autes administracions o d’entitats publiques dera Generalitat, un còp visti es convènis o d’auti documents que justifiquen qu’era administracion qu’a de remanar es hons arreconeish aguesta obligacion.
4. En cas que se produsisquen ingrèssi entà atier besonhs que non i agen ua partida adaptada, se pòden abilitar credits mejançant era creacion des partides pressupostàries que siguen apertientes. Damb aguesta fin, era abilitacion s’a de tramitar amassa damb er expedient de generacion de credits correspondent.
Article 8. Credits ampliables

1. Damb caractèr generau, son credits ampliables enquia ua quantitat parièra as obligacions qu’ei preceptiu d’arreconéisher, damb eth compliment prealable des nòrmes legaus apertientes, es credits següents, de quini, en toti es casi, s’a de dar compde trimesadèrament ath Parlament: 
a) Es credits destinadi as quòtes dera Seguretat Sociau deth personau ath servici dera Administracion dera Generalitat, d’acòrd damb es precèptes en vigor, e tanben era aportacion dera Generalitat ath regim de prevision sociau des foncionaris dera Generalitat.
b) Es triènnis des foncionaris derivadi deth calcul de temps de servici reaument prestat ara Administracion.
c) Es credits correspondenti a interèssi, amortiments, pèrtes e despenses deth deute en operacions de credit correspondentes a operacions financères autorizades. En cas qu’es ingrèssi pressupostadi entàs entitats diferentes dera Generalitat que’n hè referéncia er article 5 siguen insufisenti entà atier es obligacions que produsisquen aguestes operacions, s’an d’agranir es credits que siguen consignadi entad aguestes entitats enes seccions correspondentes deth pressupòst dera Generalitat. En cas que se formalizen es operacions de modificacion, refinançament e substitucion autorizades per article 39.1.d, eth Departament d’Economia e Coneishença a d’efectuar es modificacions pressupostàries que calgue.
d) Ena seccion «Departament d’Interior», laguens des servicis IT 03 e IT 06, es despenses extraordinàries autorizades peth Govèrn entà afrontar situacions excepcionaus declarades «d’emergéncia 2».
e) Ena seccion «Departament de Governacion e Relacions Institucionaus», eth credit dera partida pressupostària GO 03 D/763.0001/713 entà afrontar es despenses extraordinàries, degudament aprovades peth Govèrn, derivades de damatges catastrofics.
2. Damb caractèr especific, son credits ampliables enquia ua quantitat parièra as obligacions qu’ei preceptiu d’arreconéisher, damb eth compliment prealable des nòrmes legaus apertientes, es credits següents, que, en toti es casi, an de dar compde trimesadèrament ath Parlament: 
a) Ena seccion «Departament de Justícia», es credits des partides pressupostàries que correspone, en foncion deth còst que se produsisque enes torns d’ofici d’avocats e de procuradors. Aguest còst lo determinen es moduls fixadi pera Generalitat e eth nombre d’ahèrs atengudi.
b) Ena seccion «Departament de Governacion e Relacions Institucionaus»: 
Prumèr. Eth credit dera partida pressupostària GO 03 D/462.0002/711, segons eth finançament de politiques pròpries deth Conselh Generau d’Aran.
Dusau. Eth credit dera partida pressupostària GO 03 D/462.0003/711, entà finançar es competéncies transferides ath Conselh Generau d’Aran.
Tresau. Eth credit dera partida pressupostària GO 01 D/227.0004/132, entà despenses electoraus.
c) Ena seccion «Departament d’Empresa e Aucupacion», eth credit dera partida pressupostària IU 08 D/480.0005/333, entàs prestacions economiques dera renda minima d’insercion (RMI).
d) Ena seccion «Departament de Benèster Sociau e Familha», enquiath limit des besonhs que se deriven des prestacions de dret subjectiu que se neurissen des credits següents: 
Prumèr. Eth credit dera partida pressupostària BE 05 D/480.0001/313, «A familhes».
Dusau. Eth credit dera partida pressupostària BE 06 D/480.0010/318, «Prestacions entara acuelhuda de mendres tutoladi pera Generalitat».
Tresau. Eth credit dera partida pressupostària BE 06 D/480.0011/317, «Prestacions entà joeni extutoladi».
e) Ena seccion «Pensions»: 
Prumèr. Es credits des obligacions de classes passives.
Dusau. Eth credit dera partida pressupostària PE 02 D/480.0012/131, «Indemnizacions persones includides suposicions Lei 46/77, de concession d’amnistia».
f) Ena seccion «Despensa de diuèrsi departaments», a prepausa deth conselhèr o conselhèra d’Economia e Coneishença, eth credit dera partida pressupostària DD 01 D/226.0004/125, se mejançant ua senténcia judiciau fèrma se declaren responsabilitats pecuniàries dera Generalitat, e pes despenses juridiques efectuades pera Direccion Generau deth Patrimòni dera Generalitat de Catalonha damb motiu deth compliment d’obligacions legaus derivades d’aquesiments ereditaris en favor dera Generalitat e, en generau, damb motiu dera gestion des immòbles.
g) En pressupòst der Institut Catalan d’Assisténcia e Servicis Sociaus, enquiath limit des besonhs que se deriven des prestacions de dret subjectiu que se neurissen des credits següents: 
Prumèr. Eth credit dera partida pressupostària 5000 D/480.0013/317, «Ajudes assistenciaus ar emparament des conjunts subreviventi».
Dusau. Eth credit dera partida pressupostària 5000 D/480.0015/317, «Prestacions entara mantenença des despenses deth larèr entà determinadi collectius».
Tresau. Eth credit dera partida pressupostària 5000 D/480.0016/317, «Prestacions complementàries entà pensionistes dera modalitat non contributiva, per invaliditat o jubilacion».
Quatau. Eth credit dera partida pressupostària 5000 D/480.0017/317, «Prestacions entà atier besonhs basics».
Cincau. Eth credit dera partida pressupostària 5000 D/480.0002/315, «Prestacion economica restacada ath servici (LAPAD)».
Siesau. Eth credit dera partida pressupostària 5000 D/480.0003/315, «Prestacion economica per suenhós non professionau (LAPAD)».
Setau. Eth credit dera partida pressupostària 5000 D/480.0004/315, «Prestacion economica d’assisténcia personau (LAPAD)».
h) En pressupòst deth Servici Catalan dera Salut, eth credit dera partida 5100 D/489.0001/411, «Farmacia (recèptes medicaus)».
i) En pressupòst der Institut Catalan der Acuèlh e dera Adopcion, eth credit dera partida pressupostària 6160 D/480.0010/318, «Prestacions per acuèlh de mendres tutoladi pera Generalitat», enquiath limit des besonhs que se deriven d’aguesta prestacion de dret subjectiu.
3. Es credits ampliables que son amendridi pèrden era condicion d’ampliables.
4. Es ampliaments de credit que’n hè referéncia er apartat 2 que non corresponen a generacions per majors ingrèssi les cau tramitar coma transferéncies de credit e les cau finançar preferentament damb cargue a baishes d’auti credits deth pressupòst non financèr dera madeisha seccion o deth madeish organisme o entitat o, s’açò non ei possible, d’autes seccions o deth Hons de contingéncia, damb era autorizacion prealabla deth Govèrn.
Article 9. Incorporacion de rèstes de credit
1. Se pòden incorporar as estats de despenses des pressupòsti des entitats que’n hè referéncia er article 1.1.a, b e c es rèstes de credits qu’enumère er article 37.2 deth tèxte rehonut dera Lei de finances publiques de Catalonha.
2. S’autorize ath Departament d’Economia e Coneishença a incorporar es rèstes de credit que non s’agen utilizat des partides de dotacion deth Hons d’accion sociau as partides que correspone deth pressupòst entath 2012, entà complir es fins establides enes acòrds sindicaus aplicables.
3. Es rèstes de credit existentes eth 31 de deseme de 2011 finançades a cargue de hons finalistes efectivament entradi e qu’ena data mencionada non siguessen restacades ath compliment d’obligacions ja arreconeishudes, se pòden incorporar ath pressupòst deth 2012 entà èster aplicades as fins que motivèren aguesti ingrèssi. Totun, non se pòt autorizar era incorporacion de rèstes de credit qu’agen ja estat incorporades successivament enes dus darrèri exercicis, lheuat qu’eth periòde d’execucion establit entàs accions que cau finançar sigue superior a dus exercicis pressupostaris.
4. Es incorporacions de rèstes de credit correspondentes a operacions non financères cau compensar-les damb retencions de credit o les cau finançar damb cargue a un amendriment d’auti credits, en quinsevolhe cas correspondent a operacions non financères. Damb caractèr excepcionau e damb era autorizacion prealabla dera Intervencion Generau, tanben se pòden finançar damb cargue as rèstes de tresaureria der exercici anterior que non agen estat aplicades ath pressupòst der exercici, ne retengudes segons er article 12.
5. Eth besonh de compensacion o finançament que’n hè referéncia er apartat 4 non ei aplicable enes casi d’incorporacions de rèstes de credits finançadi a cargue de hons finalistes efectivament entradi. En aguesti casi n’i a pro damb era acreditacion der ingrès.
Article 10. Competéncies especifiques en matèria de modificacions pressupostàries
1. Correspon ath Govèrn, a prepausa deth conselhèr o conselhèra d’Economia e Coneishença, autorizar, damb es uniques limitacions qu’establís er article 6.1, es modificacions de credit següentes: 
a) Transferéncies de credit entre diuèrses seccions deth pressupòst dera Generalitat d’un impòrt parièr o superior a 30.000 èuros.
b) Transferéncies de credit qu’aumenten credits de despenses correntes damb cargue a diminucions de credits de despenses de capitau o financères d’un impòrt parièr o superior a 30.000 èuros.
c) Transferéncies de credit qu’aumenten credits de despenses non financères damb cargue a diminucions de credits de despenses financères.
d) Transferéncies de credit qu’aumenten credits de despenses de personau damb cargue a diminucions de credit de quinsevolhe aute capítol.
e) Transferéncies de credit qu’afècten as credits destinadi a despenses de personau que compòrten increments de plantilha.
f) Transferéncies de credit qu’amendrisquen credits per transferéncies o aportacions nominatives entre es pressupòsti dera Generalitat e des entitats deth sòn sector public o entre es pressupòsti d’aguestes madeishes entitats.
g) Generacions de credit que complisquen simultanèament es condicions regulades pes articles 7.3 e 19.2.
2. Correspon ath conselhèr o conselhèra d’Economia e Coneishença autorizar era abilitacion de credits, es incorporacions de credit e, tostemp que non corresponen ath Govèrn, es generacions, es ampliaments e, damb es uniques limitacions qu’establís er article 6.1, es transferéncies de credit següentes: 
a) Transferéncies de credit entre diuèrses politiques laguens d’ua madeisha seccion o entitat.
b) Transferéncies de credit entre es credits consignadi enes diuèrsi departaments e era seccion «Despenses de diuèrsi departaments», servici 03, entà finançar er aquesiment, era contractacion e era gestion centralizades de bens e servicis e era despensa d’assegurances.
c) Transferéncies de credit qu’aumenten es credits qu’er article 3.1.b mencione coma excepcions o amendrisquen es credits qu’er article 3.1.d mencione coma excepcions.
d) Transferéncies de credit que amendrisquen quinsevolhe des articles deth capítol 1.
e) Transferéncies entre credits incorporadi coma conseqüéncia de rèstes d’exercicis anteriors e transferéncies entre credits finançadi damb ingrèssi finalistes o afectadi, enes tèrmes qu’establís er article 6.1.c e e.
f) Transferéncies de credit entre diuèrses seccions deth pressupòst dera Generalitat d’un impòrt inferior a 30.000 èuros.
g) Transferéncies de credit qu’aumenten credits de despenses correntes damb cargue a diminucions de credits de despenses de capitau o financères d’un impòrt inferior a 30.000 èuros.
3. Correspon as titulars des departaments e as presidents, as directors o as cargues assimiladi des entitats autonòmes, deth Servici Catalan dera Salut, der Institut Catalan dera Salut e der Institut Catalan d’Assisténcia e Servicis Sociaus autorizar era abilitacion de partides pressupostàries sense dotacion de credit especifica e es transferéncies entre diuèrsi credits d’ua madeisha politica, damb es uniques limitacions qu’establís er article 6.1, tostemp que non corresponen ath Govèrn o ath conselhèr o conselhèra d’Economia e Coneishença. Aguestes modificacions pressupostàries non pòden aumentar es credits qu’er article 3.1.b mencione coma excepcions, ne pòden amendrir es credits qu’er article 3.1.d mencione coma excepcions, ne pòden afectar es credits destinadi a despenses de personau.
4. Es intervencions delegades enes departaments, en Servici Catalan dera Salut, en Institut Catalan dera Salut, en Institut Catalan d’Assisténcia e Servicis Sociaus e enes entitats autonòmes administratives an d’informar, abans que s’autorizen es prepauses de modificacions de credit, sus es punts següents: 
a) Eth compliment des limitacions aplicables en cada cas.
b) Era sufisença des credits pressupostaris que se preten amendrir.
c) Eth compliment der article 4.
d) Quinsevolhe aute aspècte que derive dera legislacion aplicabla.
Article 11. Retencions de saldes pressupostaris

Eth Govèrn, a prepausa deth conselhèr o conselhèra d’Economia e Coneishença, e segons era execucion der estat d’ingrèssi o de despenses, a d’acordar era retencion de saldes pressupostaris correspondenti a credits non restacadi a ingrèssi afectadi des entitats que’n hè referéncia er article 5, e tanben quinsevolhe auta mesura que considère adaptada entà complir er objectiu d’estabilitat pressupostària.
Article 12. Credits entà transferéncies o aportacions en favor des entitats autonòmes administratives e d’autes entitats deth sector public

1. Er impòrt des credits pressupostaris destinadi a transferéncies e aportacions en favor des entitats que, d’acòrd damb es nòrmes deth Sistèma Europèu de Compdes Nacionaus e Regionaus (SEC 95), se classifiquen coma Administracion publica dera Generalitat s’a d’ajustar de sòrta qu’eth 31 de deseme era liquidacion des pressupòsti non financèrs d’aguestes entitats sigue equilibrada d’acòrd damb es critèris d’ajust deth SEC 95.
2. Es aportacions de capitau en favor des entitats en quines era Generalitat participe de forma majoritària, de manèra dirècta o indirecta, en sòn finançament o ena designacion dera majoria de representants damb dret a vòt des sòns organs de govèrn, o en favor des entitats que, sense complir aguestes condicions, se classifiquen coma Administracion publica dera Generalitat d’acòrd damb eth SEC 95, se pòden aplicar excepcionaument ara compensacion de pèrtes d’exercicis anteriors, damb er acòrd prealable deth Govèrn.
3. Es transferéncies correntes en favor des entitats que’n hè referéncia es apartats 1 e 2 an per objècte finançar era despensa d’explotacion ena mesura de besonh entà equilibrar eth compde de pèrtes e ganhs, lheuat des dotacions per amortiments, provisions, deterioraments, variacions d’existéncies e baishes der immobilizat.
4. En cas qu’eth 31 de deseme de 2011 es entitats que’n hèn referéncia es apartats 1 e 2 agen ua rèsta de tresaureria derivada d’un excès d’ingrèssi cedidi, transferéncies o aportacions dera Generalitat o des entitats deth sòn sector public non obtengudes en concurréncia, eth Departament d’Economia e Coneishença a d’efectuar ua retencion des aportacions e transferéncies qu’es departaments as quaus son adscrites es entitats afectades an previst autrejar eth 2012, per impòrt que determine era Intervencion Generau, lheuat que per lei, contracte programa o per d’auti acòrds deth Govèrn s’age establit qu’an d’auer ua auta destinacion. S’es entitats arreceben transferéncies e aportacions de diferenti departaments, ja sigue dirèctament o per miei d’autes entitats que ne depenen, era retencion s’a de distribuïr entre es departaments afectadi en proporcion ar impòrt des transferéncies e aportacions efectuades en 2011.
Article 13. Compdabilizacion des transferéncies intèrnes

1. Es transferéncies e d’autes aportacions de hons entre era Administracion dera Generalitat e es entitats deth sòn sector public, e tanben entre aguestes entitats –tostemp que siguen integrades en sistèma corporatiu de centralizacion de tresaureria (cash-pooling) e que non arresponen ath pagament de prètzi o tarifes per contraprestacions individualizables–, se compdabilizen d’acòrd damb era execucion reau des despenses finançades que se derive dera activitat de cada entitat. En aguest sens, damb caractèr generau les cau compdabilizar per dotzaus parts deth sòn impòrt pressupostat non abans deth prumèr dia laborable de cada mes. Totun, en cas qu’eth calendari d’execucion reau des despenses finançades dera entitat requerisque ua periodificacion diferenta ara mencionada, se pòden compdabilizar d’acòrd damb aguest calendari, damb eth rapòrt favorable prealable dera Intervencion Delegada.
2. En cas des transferéncies e d’autes aportacions de hons entre era Administracion dera Generalitat e es entitats que’n hè referéncia er article 1.1.b e c, e tanben entre aguestes entitats, cau compdabilizar de manèra simultanèa era obligacion en pressupòst damb cargue que se’n hè dera despensa e era reconeishença deth dret en pressupòst qu’arrecep er ingrès.
Article 14. Hons de contingéncia

1. Eth Hons de contingéncia lo cau destinar, s’escatz, a atier besonhs inajornables de caractèr non discrecionau que non s’agen previst en pressupòst aprovat iniciaument e que poguen sorgir ath long der exercici.
2. Entà qu’era dotacion includida annaument en Hons de contingéncia se pogue aplicar, cau qu’ac apròve eth Govèrn, a prepausa deth conselhèr o conselhèra d’Economia e Coneishença. Era aplicacion la cau hèr per miei de transferéncies de credit en favor dera seccion competenta per arrason dera matèria.
3. Era rèsta de credit que i pogue auer ara fin de cada exercici annau en Hons de contingéncia non se pòt incorporar a exercicis posteriors.
4. S’autorize ath Departament d’Economia e Coneishença entà que, a prepausa deth Departament de Salut e en marc deth compliment der objectiu d’estabilitat pressupostària fixat entar exercici deth 2012, pogue destinar era rèsta existenta ara fin der exercici en Hons de contingéncia a redusir eth salde de prepauses de despensa pendenta d’imputacion pressupostària (PPI) enregistrades, mejançant es transferéncies correspondentes ath Departament de Salut e ath Servici Catalan dera Salut.
Títol II. Nòrmes sus gestion pressupostària e despensa publica

Article 15. Execucion anticipada d’inversions

1. Damb er objectiu de perméter era execucion anticipada d’inversions en infrastructures e equipaments que siguen includidi ena programacion des respectius plans sectoriaus d’inversions en vigor aprovades peth Govèrn, aguest, a prepausa conjunta deth Departament d’Economia e Coneishença e deth departament competent per arrason dera matèria, pòt autorizar era signatura de convènis damb ens locaus o damb autes entitats gestores des servicis interessadi ena execucion anticipada des inversions mencionades.
2. Es inversions que’n hè referéncia er apartat 1 an d’èster finançades e executades, jos era supervision dera Generalitat, pes ens locaus o pes entitats afectades. Er impòrt d’aguestes inversions, ath delà, a d’èster reïntegrat totaument o en part pera Generalitat, damb cargue as dotacions que s’apròven entà cada exercici pressupostari entath departament o era entitat competenta ena matèria.
3. Era autorizacion des convènis que’n hè referéncia er apartat 1 requerís era tramitacion prealabla o simultanèa d’ua autorizacion de despenses pluriannaus, ena quau cau concretar es impòrts maxims entà cada annuitat que se comprometen damb cargue as futurs pressupòsti dera Generalitat o des sues entitats.
Article 16. Pressupòsti des universitats publiques

1. Es universitats publiques an d’elaborar, aprovar e executar es sòns pressupòsti en ua situacion d’equilibri pressupostari, tant en conjunt coma respècte des ingrèssi e es despenses non financèrs. Aguest precèpte tanben ei aplicable as entitats depenentes des universitats publiques qu’an estat classificades laguens deth sector Administracion publica dera Generalitat d’acòrd damb es critèris deth SEC 95.
2. En cas qu’ua universitat publica liquide eth sòn pressupòst damb ua rèsta de tresaureria generica negativa, a d’elaborar un plan d’estabilizacion pressupostària que determine es politiques d’ingrèssi e despenses qu’aplicarà era universitat, damb era fin de corregir era situacion d’incompliment d’equilibri pressupostari, en termini qu’establisque eth departament competent en matèria d’universitats. Aguest plan d’estabilizacion pressupostària a d’èster aprovat peth Conselh Sociau e se cau presentar ath departament competent en matèria d’universitats en termini de dus mesi a compdar dera aprobacion dera liquidacion deth pressupòst en quin s’age produsit era rèsta generica negativa.
Article 17. Limitacion der aument dera despensa

1. Pendent er exercici deth 2012, eth Govèrn e toti es titulars de centres de despensa son obligadi a non préner cap iniciatiua legislatiua o administrativa que compòrte creishement dera despensa publica pressupostada, se non prepausen, ath madeish temps, es recorsi addicionaus de besonh o es reduccions proporcionaus de despensa damb era especificacion pressupostària correspondenta. Es resolucions e es acòrds que s’adòpten en incompliment d’aguest precèpte son nulli de plen dret.
2. Eth plan annau de contraròtle que’n hè referéncia er article 71 deth tèxte rehonut aprovat peth Decrèt legislatiu 3/2002, qu’ei aprovat peth conselhèr o conselhèra d’Economia e Coneishença a prepausa dera Intervencion Generau, a d’includir es activitats de seguiment des prescripcions contengudes en apartat 1 en çò que hè a toti es departaments e eth sector public que ne depene o i sigue restacat.
3. Era Intervencion Generau a d’informar trimesadèrament sus es possibles incidéncies detectades en çò que hè as obligacions qu’establís aguest article. Damb independéncia d’açò, en quinsevolhe moment, es organs fiscalizadors que, en exercici des sues competéncies, agen coneishença dera adopcion d’iniciatiues que non acomplisquen çò qu’establís aguest article, ac an de hèr a saber ath Departament d’Economia e Coneishença, eth quau a d’exigir responsabilitats as titulars des centres de despensa qu’incorren en incompliment.
4. Pendent er exercici deth 2012, eth Govèrn ei obligat a opausar-se a quinsevolhe iniciativa legislativa que compòrte creishement dera despensa publica pressupostada, se non se prepausen, ath madeish temps, es recorsi addicionaus de besonh.
Article 18. Compromisi de despensa d’exercicis anteriors

1. Es obligacions en vigor eth 31 de deseme de 2011 correspondentes a despenses efectuades degudament pera Generalitat, pes entitats autonòmes administratives, peth Servici Catalan dera Salut, per Institut Catalan dera Salut o per Institut Catalan d’Assisténcia e Servicis Sociaus que non s’agen pogut arreconéisher damb cargue as credits deth pressupòst entath 2011 se pòden aplicar as credits deth pressupòst en vigor.
2. Eth Departament d’Economia e Coneishença, a prepausa deth departament o dera entitat afectadi e damb eth rapòrt prealable dera Intervencion Delegada, a de determinar es credits damb cargue a quini s’a d’imputar eth pagament des obligacions que’n hè referéncia er apartat 1, qu’an d’èster es adequadi ara natura e era fin dera despensa, d’acòrd damb era estructura pressupostària en vigor.
Article 19. Despenses afectades a ingrèssi finalistes

1. Enes despenses que se financen damb cargue a ingrèssi finalistes, tant se se tracte d’ingrèssi previsti en pressupòst iniciau com se son ingrèssi addicionaus non previsti qu’an generat credit, d’acòrd damb çò qu’establís er article 7.3, non se pòden ordenar pagaments enquia que non s’age produsit efectivament er ingrès ena tresaureria correspondenta.
2. Excepcionaument, enes casi de despenses finançades per autes administracions o entitats publiques, e tostemp que s’acredite documentaument eth compromís de finançament dera Administracion o era entitat qu’age d’aportar es hons, se pòden ordenar pagaments sense que s’age produsit efectivament er ingrès, enes casi següents: 
a) Se son de besonh entà atier es despenses de personau.
b) Se corresponen a subvencions periodiques qu’an per fin prestacions de caractèr personau o sociau.
c) Se corresponen a programes que se n’arrecep eth finançament, per miei d’un remborsament, damb era justificacion des despenses efectivament produsides.
d) Autes suposicions, degudament justificades, qu’autorize eth Govèrn damb eth rapòrt prealable deth Departament d’Economia e Coneishença.
Article 20. Recurréncia de despenses en exercicis futurs

Era tramitacion de quinsevolhe disposicion qu’implique recurréncia de despenses en exercicis futurs, includides es despenses de personau, a d’includir de besonh un estudi d’impacte pressupostari. Eth Departament d’Economia e Coneishença pòt establir nòrmes e critèris entà elaborar er estudi mencionat.
Article 21. Compromisi de despenses damb cargue a pressupòsti futurs

1. Es compromisi de despensa pluriannau que s’aquerisquen d’acòrd damb çò que dispòse eth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme, s’an d’ajustar as critèris, es procediments e es limits establidi peth Govèrn.
2. Toti es compromisi de despenses damb cargue a pressupòsti futurs rèsten condicionadi as disponibilitats pressupostàries des exercicis afectadi.
Article 22. Identificacion e seguiment pressupostari des projèctes d’inversion

Es projèctes de despensa d’inversion dera Generalitat e de totes es entitats includides enes sòns pressupòsti s’identifiquen damb es còdis de projècte que figuren en Annèxe d’inversions reaus. Era programacion e era execucion ath long der exercici de naui projèctes non identificadi en Annèxe d’inversions reaus requerís era assignacion prealabla deth còdi de projècte correspondent, d’acòrd damb es nòrmes deth Departament d’Economia e Coneishença. Eth seguiment dera execucion des projèctes se hè mejançant era identificacion des còdis de projècte ena compdabilizacion de despenses en sistèma corporatiu d’informacion economicofinancèra. Es entitats que non utilizen eth sistèma corporatiu d’informacion economicofinancèra an d’efectuar un seguiment permanent dera execucion des sòns projèctes d’inversion e l’an de remanar ath Departament d’Economia e Coneishença damb era madeisha periodicitat qu’era informacion periodica de seguiment pressupostari e d’acòrd damb es formats qu’era Intervencion Generau determine.
Article 23. Moduls economics des centres educatius privadi concertadi

1. D’acòrd damb er article 117 e era disposicion addicionau vint-e-setau dera Lei organica 2/2006, deth 3 de mai, d’educacion, e er article 205.8 dera Lei 12/2009, deth 10 de junhsèga, d’educacion, s’apròven es moduls economics des centres privadi concertadi correspondenti as despenses de personau e es despenses de foncionament entar an 2012, damb es impòrts que cònsten en annèxe d’aguesta lei.
2. Es retribucions deth personau des centres privadi concertadi pagades mejançant eth pagament delegat se fixen annaument d’acòrd damb eth principi d’analogia retributiva deth professorat qu’impartís ensenhaments concertadi damb eth personau foncionari d’ensenhament non universitari, arrecuelhut enes acòrds signadi eth 4 de mai e eth 9 de junhsèga de 2001 damb es organizacions patronaus e sindicaus representatives deth sector.
Títol III. Despenses de personau

Capítol I. Retribucions deth personau

Article 24. Encastre d’aplicacion des nòrmes sus despenses de personau

Es disposicions includides en aguest títol s’apliquen a tot eth personau ath servici de: 
a) Era Administracion dera Generalitat.
b) Eth Servici Catalan dera Salut, er Institut Catalan dera Salut e er Institut Catalan d’Assisténcia e Servicis Sociaus.
c) Es entitats autonòmes de caractèr administratiu.
d) Es entitats autonòmes de caractèr comerciau o financèr.
e) Es entitats de dret public.
f) Es societats mercantiles damb participacion totau o majoritària dera Generalitat.
g) Es consòrcis damb participacion majoritària dera Generalitat.
h) Es fondacions damb participacion totau o majoritària dera Generalitat.
i) Es universitats publiques.
Article 25. Retribucions deth personau non sometut ara legislacion laborau

1. Es retribucions intègres deth personau en actiu non sometut ara legislacion laborau, excludidi es nauti cargues e aute personau directiu que’n hè referéncia er article 29, en exercici deth 2012 non experimenten cap d’increment respècte des fixades entar exercici deth 2011.
2. Çò qu’establís er apartat 1 se compren sens perjudici dera adeqüacion des retribucions complementàries, se cau, entà assegurar qu’es retribucions assignades a cada lòc de trabalh mantien ua relacion adequada damb eth contengut d’especiau dificultat tecnica, de dedicacion, de responsabilitat, de perilhositat o de penositat, damb eth rapòrt favorable deth departament competent en matèria de foncion publica e deth Departament d’Economia e Coneishença.
3. Es retribucions qu’an caractèr d’absorbibles, era indemnizacion per residéncia e es indemnizacions per arrason de servicis se regissen pera sua nòrma especifica e per çò que dispòse aguesta lei, e non experimenten cap increment respècte des fixades entar exercici deth 2011.
Article 26. Retribucions deth personau foncionari

1. Es retribucions qu’an de percéber es foncionaris en 2012, d’acòrd damb eth sistèma retributiu qu’establís eth tèxte rehonut aprovat peth Decrèt legislatiu 1/1997, son es següentes: 
a) Eth sòu e es triènnis, segons eth grop o subgrop en quin se classifiquen es corsi e es escales a qu’apartien es foncionaris, d’acòrd damb es equivaléncies establides pera Lei der Estat 7/2007, deth 12 d’abriu, der Estatut basic der trabalhador public, pes impòrts següents concernents a dotze mensualitats: 
	Grop (Decrèt legislatiu 1/1997, deth 31 d’octobre)
	Grop/subgrop equivalent (Lei der Estat 7/2007, deth 12 d’abriu)
	Sòu
(èuros)
	Triènnis
(èuros)

	A
	A1
	13.308,60
	511,80

	B
	A2
	11.507,76
	417,24

	-
	B
	10.059,24
	366,24

	C
	C1
	8.640,24
	315,72

	D
	C2
	7.191,00
	214,80

	E
	Agropacions 

professionaus
	6.581,64
	161,64


b) Es pagues extraordinàries, que son dues ar an e s’acrediten es mesi de junh e deseme. Cada paga extraordinària a d’èster compausada per impòrt d’ua mensualitat deth complement de destinacion que se percebe, mès es quanties següentes en concèpte de sòu e triènnis: 
	Grop (Decrèt legislatiu 1/1997, deth 31 d’octobre)
	Grop/subgrop equivalent 

(Lei der Estat 
7/2007, deth 12 d’abriu)
	Sòu

(èuros)
	Triènnis

(èuros)

	A
	A1
	684,36
	26,31

	B
	A2
	699,38
	25,35

	- 
	B
	724,50
	26,38

	C
	C1
	622,30
	22,73

	D
	C2
	593,79
	17,73

	E
	Agropacions 

professionaus
	548,47
	13,47


c) Eth complement de destinacion, correnpon a cadun des nivèus des lòcs de trabalh, qu’a es impòrts següents, concernents a dotze mensualitats: 
	Nivèu
	Èuros

	30
	11.625,00

	29
	10.427,16

	28
	9.988,80

	27
	9.550,20

	26
	8.378,40

	25
	7.433,64

	24
	6.995,04

	23
	6.556,92

	22
	6.118,08

	21
	5.680,20

	20
	5.276,40

	19
	5.007,00

	18
	4.737,48

	17
	4.467,96

	16
	4.199,16

	15
	3.929,28

	14
	3.660,12

	13
	3.390,36

	12
	3.120,84

	11
	2.851,44

	10
	2.582,28

	9
	2.447,64

	8
	2.312,52

	7
	2.178,00

	6
	2.043,24

	5
	1.908,48

	4
	1.706,52

	3
	1.505,04

	2
	1.302,84

	1
	1.101,00


d) Eth complement especific assignat ath lòc de trabalh que se desvolòpe, que non experimente cap increment respècte der impòrt mensuau en vigor eth 31 de deseme de 2011. Aguest complement se percep en dotze mensualitats ordinàries e dues d’addicionaus es mesi de junh e deseme, sens perjudici de çò que dispòse er article 34.
e) Eth complement de productivitat, que pendent er exercici deth 2012 non se percep, sens perjudici de çò qu’establís er apartat 3.
f) Es gratificacions per servicis extraordinaris, qu’a de concedir cada departament o organisme autonòm, laguens des credits assignadi ad aguesta fin. Aguestes gratificacions an caractèr excepcionau. Solament pòden èster reconeishudes per servicis extraordinaris prestadi dehòra dera jornada normau de trabalh e non pòden auer, en cap cas, ua quantia fixa ne èster de ganh periodic.
g) Es complements personaus transitòris, que pendent er an 2012 s’absorbissen d’acòrd damb es nòrmes següentes: 
Prumèra. Eth complement personau transitòri absorbís eth 100% de quinsevolhe auta melhora retributiva, includides es melhores derivades de cambiaments de lòcs de trabalh.
Dusau. En cas qu’eth cambiament de lòc de trabalh determine un amendriment des retribucions, se manten eth complement personau transitòri, que se n’a d’imputar quinsevolhe melhora retributiva.
Tresau. Es triènnis, es gratificacions per servicis extraordinaris e eth complement de productivitat non compden ar efècte dera absorcion deth complement personau transitòri.
2. Es foncionaris interins includidi en encastre d’aplicacion deth tèxte rehonut aprovat peth Decrèt legislatiu 1/1997 perceben eth 100% des retribucions basiques correspondentes ath grop o subgrop de classament deth còrs o escala en quina agen estat nomentadi e eth 100% des retribucions complementàries que corresponen ath lòc de trabalh qu’aucupen, en tot excludir-ne es complements restacadi ara condicion de foncionari o foncionària de carrèra.
3. Eth personau estatutari des servicis de salut includit en encastre d’aplicacion deth Reiau decrèt lei 3/1987, der 11 de seteme, sus retribucions deth personau estatutari der Institut Nacionau dera Salut, d’acòrd damb çò qu’establís era Lei der Estat 55/2003, deth 16 de deseme, der estatut marc deth personau estatutari des servicis de salut, percep es retribucions segons aquerò qu’establís er apartat 1 d’aguest article, ath delà des complements de carrèra e d’atencion contunhada, es quaus non experimenten cap d’increment respècte der exercici deth 2011. Pendent er exercici deth 2012 eth personau estatutari der Institut Catalan dera Salut percep eth 50% des retribucions fixades en II Acòrd dera Mèsa Sectoriau de Negociacion de Sanitat sus es condicions de trabalh deth personau estatutari der Institut Catalan dera Salut, en concèpte de complement de productivitat variable.
4. Eth personau contractat administratiu comprenut ena disposicion transitòria tresau deth tèxte rehonut aprovat peth Decrèt legislatiu 1/1997, enquia que non concludisque eth procès d’escandilhament que regule eth madeish tèxte rehonut, percep eth 100% des retribucions basiques deth còrs en quau aucupe era plaça e eth 100% des retribucions complementàries que corresponen ath lòc de trabalh qu’aucupe, en tot excludir-ne es complements restacadi ara condicion de foncionari o foncionària de carrèra.
5. Es retribucions dera rèsta de personau foncionari e estatutari que no’n son aplicables es regims retributius establidi per aguest article non experimenten cap increment respècte des der exercici deth 2011.
Article 27. Acreditacion de retribucions

1. Ath personau non laborau ath servici dera Administracion dera Generalitat includit en encastre d’aplicacion deth tèxte rehonut aprovat peth Decrèt legislatiu 1/1997 li son aplicables es nòrmes en matèria retributiva següentes: 
a) Es retribucions basiques e complementàries que s’acrediten damb caractèr fix e periodicitat mensuau cau hèr-les efectives per mensualitats complètes, e d’acòrd damb era situacion des foncionaris concernenta ath prumèr dia abil deth mes que correspone. Solament les cau liquidar per dies enes casi següents: 
Prumèr. En mes dera prenuda de possession dera prumèra destinacion en còrs o escala, en reingrés ath servici actiu e ena d’incorporacion per acabament de licéncia sense dret a retribucion.
Dusau. En mes d’inici de licéncies sense dret a retribucion.
Tresau. En mes quan se produsisque un cambiament de lòc de trabalh que compòrte ua assignacion a ua administracion publica diferenta dera Administracion dera Generalitat, encara que non implique cap cambiament de situacion administrativa.
Quatau. En mes de cessament en servici actiu, includit eth derivat d’un cambiament de còrs o d’escala. Maugrat açò, s’eth motiu deth cessament ei era mòrt, era jubilacion o era retirada deth foncionari o foncionària includit en regim de classes passives der Estat o quinsevolhe aute regim de pensions publiques que s’acrediten per mensualitats complètes dempús deth prumèr dia deth mes següent ara neishença deth dret, era liquidacion des retribucions non s’a d’efectuar pes dies de servici actiu, mès en tot compdar eth mes complèt en quin s’a produsit eth hèt que cause eth cessament.
b) Es pagues extraordinàries s’an d’acreditar es mesi de junh e deseme e, d’acòrd damb era situacion e es drets deth foncionari o foncionària, es dies 1 de junh e 1 de deseme, a excepcion des suposicions següentes: 
Prumèr. S’eth temps de servicis prestadi ei inferior a tot eth periòde que correspon a ua paga extraordinària, aguesta paga s’a de pagar proporcionaument ath temps de servicis efectivament prestadi. Se s’a hèt jornada de trabalh redusida pendent es sies mesi immediatament anteriors as mesi de junh o deseme, er impòrt dera paga extraordinària a d’auer era reduccion correspondenta.
Dusau. En cas de foncionaris en servici actiu damb licéncia sense dret a retribucion, era paga extraordinària s’a d’acreditar es mesi de junh e deseme, mès damb era quantia proporcionau ath temps de servicis prestadi en periòde que correspon a cadua des pagues.
Tresau. Se se produsís un cambiament de lòc de trabalh que compòrte ua assignacion a ua administracion publica diferenta dera Administracion dera Generalitat, encara que non implique un cambiament de situacion administrativa, era paga extraordinària s’a d’acreditar eth mes que se’n hè eth cambiament.
Quatau. Se se produsís cessament en servici actiu, includit eth derivat d’un cambiament de còrs o d’escala, era paga extraordinària s’a d’acreditar eth dia deth cessament damb referéncia ara situacion e es drets deth foncionari o foncionària en aquera data, mès proporcionaument ath temps de servicis efectivament prestadi.
Cincau. Se se produsís cessament deth servici actiu per jubilacion, per mòrt o per retirada e se complissen es circonstàncies qu’especifique er apartat quatau dera letra a, per çò qu’ei dera paga extraordinària non cau compdar es dies de servici actiu, mès eth mes complèt.
c) Eth periòde que correspon a cadua des pagues extraordinàries compren es sies mesi immediatament anteriors as mesi de junh e deseme. S’eth temps de servicis efectivament prestadi ei inferior a sies mesi, es periòdes, ar efècte de liquidacion, rèsten establidi dera manèra següenta: 
Prumèr. Paga extraordinària de junh: periòde dempús der 1 de deseme enquiath 31 de mai immediatament anterior.
Dusau. Paga extraordinària de deseme: periòde dempús der 1 de junh enquiath 30 de noveme immediatament anterior.
d) Es foncionaris de carrèra que càmbien de lòc de trabalh laguens deth madeish còrs o escala an dret, pendent eth termini de prenuda de possession, a totes es retribucions de caractèr fix o mensuau. Aguestes retribucions cau hèr-les efectives per mensualitats complètes, d’acòrd damb era situacion des foncionaris, eth prumèr dia deth mes que correspone, e an de seguir es directritzes següentes: 
Prumèra. S’eth termini entara prenuda de possession venç laguens deth madeish mes deth cessament, era dependéncia a on eth foncionari o foncionària cesse s’a de hèr cargue de tota era mensualitat. A compdar deth prumèr dia deth mes següent, era dependéncia que li age estat destinada s’a de hèr cargue dera retribucion, d’acòrd damb era situacion e es drets qu’a eth foncionari o foncionària eth prumèr dia deth mes que correspone.
Dusau. S’eth termini entara prenuda de possession compren dates de dus mesi diferenti, era dependéncia a on eth foncionari o foncionària cesse s’a de hèr cargue des retribucions enquiara fin deth mes deth cessament. Era dependéncia a on va destinat s’a de hèr cargue dera retribucion a compdar deth dia 1 deth mes següent, independentament qu’eth foncionari o foncionària age agotat o non eth termini de prenuda de possession, mès d’acòrd damb era situacion e es drets qu’a eth prumèr dia deth mes que correspone.
2. Eth calcul des retribucions que calgue liquidar normativament per dies s’a d’efectuar en tot tier en compde eth nombre de dies naturaus deth mes correspondent.
3. Es referéncies d’aguesta lei relatives a retribucions se comprenen hètes a retribucions intègres.
4. Es retribucions basiques e complementàries deth personau que, d’acòrd damb es directritzes qu’eth Govèrn establís en aguesta matèria, sollicite ua reduccion dera jornada de trabalh s’an de redusir ena madeisha proporcion deth temps de jornada.
Article 28. Retribucions deth personau laborau
1. Entar exercici deth 2012, era massa salariau deth personau laborau, excludit eth personau laborau damb contracte de nauta direccion e aute personau laborau damb foncions directives que’n hè referéncia er article 29, non experimente cap increment respècte dera der exercici deth 2011, en tèrmes d’omogeneitat entàs dus periòdes objècte de comparason, tant per çò qu’ei d’efectius de personau e antiquitat coma deth regim de trabalh, jornada, ores extraordinàries e autes condicions laboraus. Pendent er exercici deth 2012, non s’arreconeishen retribucions restacades ara productivitat o concèptes analògs.
2. Se compren per massa salariau, ar efècte de çò qu’establís er apartat 1, eth conjunt de credits aprovadi destinadi a retribucions e a despenses d’accion sociau. Era massa salariau non includís en cap cas: 
a) Prestacions e indemnizacions dera Seguretat Sociau.
b) Cotizacions ara Seguretat Sociau a cargue dera empresa.
c) Indemnizacions per traslats, suspensions e licenciaments.
d) Indemnizacions per despenses efectuades peth trabalhador o trabalhadora.
3. Entà determinar o modificar es condicions retributives deth personau laborau des ens que’n hè referéncia er article 24, lheuat des universitats publiques, cau eth rapòrt favorable conjunt deth departament competent en matèria de foncion publica e deth Departament d’Economia e Coneishença, d’acòrd damb es critèris següents: 
a) Se considère determinacion o modificacion des condicions retributives era signatura de convènis collectius; es revisions, es adesions o es estendudes d’aguesti convènis; era aplicacion des pactes de melhores que modifiquen es condicions deth personau laborau, e era fixacion de retribucions mejançant un contracte individuau, se non son regulades damb un convèni collectiu.
b) Ar efècte dera emission deth rapòrt correspondent, es departaments, es entitats autonòmes e es autes entitats deth sector public an de remanar eth projècte de pacte o melhora deth convèni, era prepausa individuau o eth projècte de convèni, abans que sigue signat, acompanhada d’ua memòria damb era avaloracion de toti es aspèctes economics e dera sua incidéncia en exercicis futurs.
c) En cas des entitats enumerades per article 24.a, b, c e d, eth rapòrt que’n hè referéncia aguest apartat a d’èster elaborat peth departament competent en matèria de foncion publica e peth Departament d’Economia e Coneishença, en termini de quinze dies dempús dera recepcion dera prepausa o eth projècte.
d) Quan afècte personau ath servici des entitats enumerades per article 24.e, f, g e h, eth rapòrt que’n hè referéncia aguest apartat a d’èster emetut d’acòrd damb eth procediment e era artenhuda que determine era Comission de Retribucions e Despenses de Personau, deth Conselh entar Impuls e era Organizacion dera Reforma der Administracion.
4. Es retribucions, se non son regulades per un convèni collectiu, se pòden establir mejançant un contracte individuau, d’acòrd damb es critèris que pogue acordar eth Govèrn.
5. Son nulli de plen dret es acòrds adoptadi en matèria de retribucions deth personau laborau damb omission deth tramit de rapòrt o en contra d’un informe desfavorable, e tanben es pactes qu’impliquen creishements salariaus entà exercicis successius contraris ath que determinen es futures leis de pressupòsti.
Article 29. Retribucions des nauti cargues deth Govèrn e aute personau directiu

1. En encastre der Administracion dera Generalitat e de totes es sues entitats que en depenen, es retribucions entar exercici deth 2012 des nauti cargues e personau assimilat, deth personau laborau de nauta direccion o de quinsevolhe classa de personau que, d’acòrd damb era nòrma en vigor, aucupe cargues damb foncions directives mejançant un nomentament deth Govèrn o des persones titulares des departaments dera Generalitat o cargues directius que son susceptibles d’èster provedidi mejançant contractes laboraus de nauta direccion, damb retribucions annaus parières o superiores as fixades entath cargue de director o directora generau, non experimenten cap increment respècte de quines eren en vigor eth 31 de deseme de 2011.
2. En exercici deth 2012 se redusís er impòrt equivalent a ua paga extraordinària, sens perjudici qu’eth Govèrn pogue abilitar es mesures correctritzes en consonància damb es establides per article 34.3. Addicionaument, eth personau que’n hè referéncia aguest article que pendent er exercici deth 2011 non se li agen redusit es retribucions annaus, en marc des mesures excepcionaus acordades peth Govèrn, en exercici deth 2012 non perceberà era paga extraordinària deth mes de junh o impòrt equivalent.
3. Era retribucion per antiquitat que, d’acòrd damb era nòrma en vigor, pogue correspóner ath personau que’n hè referéncia aguest article pera sua condicion prealabla de foncionari o foncionària s’a de pagar enes tèrmes e es quanties que siguen aplicables.
4. Entà determinar o modificar es condicions retributives deth personau que’n hè referéncia aguest article cau eth rapòrt favorable conjunt deth departament competent en matèria de foncion publica e deth Departament d’Economia e Coneishença, d’acòrd damb es critèris qu’establisque eth Govèrn ad aguest efècte.
5. Sens perjudici deth compliment des nòrmes basiques estataus, as organs de Govèrn e d’auti cargues unipersonaus, e ath personau que desvolòpe foncions directives enes universitats publiques, agen o non era consideracion de naut cargue, les son aplicables es apartats 1, 2 e 3, tostemp que perceben ua retribucion annau parièra o superiora ara fixada entath cargue de director o directora generau. Aguestes mesures non son aplicables as concèptes retributius que perceben, s’escatz, per arrason dera sua condicion de personau d’ensenhament o investigador.
Article 30. Retribucions variables en foncion d’objectius

Entar exercici deth 2012, es organs competents non pòden reconéisher ath personau directiu eth dret a percéber retribucions variables en foncion d’objectius.
Article 31. Pensions

1. Era quantia des pensions arreconeishudes peth Decrèt deth 14 de noveme de 1978 e pera Lei 18/1984, deth 20 de març, sus eth personau eventuau, contractat e interin ath servici dera Generalitat en periòde anterior ath 1939, non experimente cap increment respècte de quina ère en vigor eth 31 de deseme de 2011.
2. Era percepcion des pensions que’n hè referéncia er apartat 1 ei incompatible damb era d’autes pensions publiques s’era soma d’aguestes darrères ei superiora ar impòrt maxim establit, entà cada exercici pressupostari, pera legislacion estatau sus limitacion der impòrt des pensions, e solament se pòt percéber era quantitat que non supère aguest limit.
3. Es pensions autrejades damb era proteccion dera Lei 6/2003, deth 22 d’abriu, der estatut des expresidents dera Generalitat, e dera Lei 2/1988, deth 26 de hereuèr, sus assignacions temporaus e pensions as presidents deth Parlament, en cessar, e as sòns familhaus, se regissen pera sua nòrma especifica e non experimenten cap increment respècte de quines èren en vigor eth 31 de deseme de 2011.
4. S’un conselhèr o conselhèra dera Generalitat dèishe eth cargue pendent er an 2012, a dret a pension per un periòde maxim de dètz-e-ueit mesi. Totun, s’obten ua auta retribucion damb cargue a hons publics, quite de perceber era pension, damb efèctes a compdar deth moment qu’arrecep era naua retribucion.
Article 32. Plan de pensions

En exercici deth 2012 non se haràn aportacions a plans de pensions d’aucupacion o contractes d’assegurança collectiva qu’includisquen era cobertura dera contingéncia de jubilacion.

Article 33. Accion sociau e ajudes entath minjar deth personau

1. En exercici deth 2012 non s’autregen as trabalhadors ajudes en concèpte de Hons d’accion sociau, ne tanpòc d’autes ajudes qu’agen era madeisha naturalesa e era madeisha fin, sens perjudici dera contractacion de polisses d’assegurances entara cobertura de contingéncies per accidents des trabalhadors. Ad aguest efècte, es beneficis economics non salariaus deth personau des universitats publiques se considèren integrants deth Hons d’accion sociau dera universitat, enes modalitats d’ajudes qu’abans dera entrada en vigor d’aguesta lei siguen equivalentes ath Hons d’accion sociau aplicable ath personau ath servici dera Administracion dera Generalitat.
2. En exercici deth 2012 non s’arreconeishen percepcions derivades des sistèmes d’ajudes entath minjar deth personau.
Article 34. Autes mesures de reduccion dera despensa de personau entath 2012

1. S’autorize ath Govèrn a adoptar mesures excepcionaus de reduccion dera despensa de personau prevista entar exercici deth 2012 que pòden afectar, preferentament e damb caractèr proporcionau sus eth totau des retribucions annaus, es pagues addicionaus des concèptes qu’agen consideracion de complement especific o equivalent. Aguestes mesures an d’auer un impacte equivalent sus eth personau laborau dera Administracion dera Generalitat e era rèsta de personau deth sector public dera Generalitat, e tanben sus eth personau des universitats publiques, d’acòrd damb eth sòn regim retributiu. Entath personau laborau, era distribucion e era aplicacion dera reduccion prevista per aguest apartat se produsirà per miei dera negociacion collectiva e, en cas qu’er 1 de mai de 2012 non s’age arribat a un acòrd de distribucion, aguesta reduccion s’aplicarà as retribucions de junh e deseme.
2. Per çò qu’ei des entitats concertades des encastres educatiu e sociau non includides en sector public dera Generalitat, se repercutirà ua reduccion equivalenta ar impòrt des credits des pressupòsti dera Generalitat entath 2012 correspondenti ath pagament delegat des concèrts educatius e as concèrts o encomanes de gestion pera prestacion de servicis sociaus der Institut Catalan d’Assisténcia e Servicis Sociaus damb entitats deth sector public, e tanben des credits entath finançament ordinari des universitats publiques. En marc des acòrds d’analogia retributiva, a compdar der 1 de gèr de 2012 era part que correspon as retribucions deth personau que preste servicis enes ensenhaments objècte de concèrt des centres concertadi e percebudes peth sistèma de pagament delegat, experimentarà ua reduccion analòga a toti es efèctes entath personau foncionari d’ensenhament non universitari, sense qu’er impòrt que ne resulte sigue eth calcul annau inferior ath correspondent ath personau public damb condicions equivalentes. Ad aguesti efèctes, s’autorize ath Govèrn a adaptar er impòrt des moduls des concèrts educatius entar an 2012 correspondenti as despenses de personau.
3. Es entitats deth sector public dera Generalitat qu’agen soscriti contractes o convènis entara prestacion de servicis sanitaris damb eth Servici Catalan dera Salut rèsten excludides dera aplicacion des mesures regulades per aguest article.

4. Es mesures qu’eth Govèrn acòrde en aplicacion der apartat 1 pòden èster objècte d’adeqüacion en cas que s’apròve, damb caractèr basic entà totes es administracions publiques, ua reduccion des retribucions deth personau ath servici deth sector public.

Capítol II. Autes disposicions en matèria de despenses de personau

Article 35. Limitacion der aument de despenses de personau
1. Pendent er exercici deth 2012 non se pòden tramitar expedients d’ampliament de plantilha ne disposicions o expedients de creacion o de reestructuracion d’unitats organiques que compòrten un increment globau dera despensa de personau, lheuat des derivades deth traspàs de servicis o d’un finançament finalista extèrne ara Generalitat.
2. Eth nomentament de personau interin e laborau temporau per vacant non pòt superar eth limit establit, damb caractèr basic, pera lei de pressupòsti generaus der Estat e s’a de concentrar a atier besonhs urgents e inajornables des servicis publics essenciaus que determine eth Govèrn.
3. Eth Govèrn pòt dictar d’autes mesures relatives as nomentaments e es contractacions laboraus temporaus en casi de substitucion, excès o acumulacion de prètzhèts e entara realizacion de programes, òbres o servicis determinadi.

4. Es mesures limitatives establides per aguest article non son aplicables as despenses de personau ne ara contractacion que ne resulte de programes de foment competitius o d’auti recorsi extèrns, en encastre d’universitats e recèrca.
Article 36. Contractacion temporau de personau laborau

Es departaments e es entitats autonòmes pòden contractar temporaument personau laborau, d’acòrd damb era legislacion en vigor, entà executar òbres e entà prestar servicis correspondenti a bèra ua des inversions includides en pressupòst e a cargue d’aguest.
Article 37. Aufèrta publica d’aucupacion

1. En exercici deth 2012 non se pòden aprovar naues aufèrtes publiques d’aucupacion, e se suspen era execucion des aufèrtes d’aucupacion publica en vigor ena convocacion que non n’age estat publicada.
2. Era resolucion des convocacions selectives d’aufèrtes publiques en cors en compòrte eth cessament dera persona qu’aucupe era plaça, s’aguesta ei aucupada de manèra interina. En aguest darrèr cas, eth cessament s’a de produsir quan eth nau foncionari o foncionària pren possession dera plaça, e en cap cas non i pòt auer un increment globau deth personau deth còrs o era escala correspondenti.
Article 38. Suspension d’acòrds e pactes e inaplicacion de convènis collectius

D’acòrd damb er article 38.10 dera Lei der Estat 7/2007, deth 12 d’abriu, der Estatut basic deth trabalhador public, e atengudes es circonstàncies economiques excepcionaus que compòrten eth besonh de redimensionar era despensa publica, rèsten suspenudi parciaument toti es acòrds e pactes sindicaus signadi en encastre deth personau foncionari e estatutari includit laguens der encastre d’aplicacion der article 24 enes tèrmes estrictament de besonh entara aplicacion corrècta d’aguesta lei e, atau madeish, vien inaplicables es clausules contractuaus o es condicions regulades pes convènis collectius en encastre deth personau laborau includit laguens der encastre d’aplicacion der article 24 que contradiguen çò que dispòse aguesta lei.
Títol IV. Operacions financères e linhes d’accion deth credit public

Article 39. Operacions d’endeutament a long termini
1. Per çò qu’ei des operacions d’endeutament dera Generalitat: 
a) S’autorize ath Govèrn entà que, a prepausa deth conselhèr o conselhèra d’Economia e Coneishença, emete o contracte deute public o hèsque usatge der endeutament damb terminis de remborsament superiors a un an en quinsevolhe modalitat, tant en operacions en interior coma en exterior, damb era limitacion qu’eth salde de deute viu eth 31 de deseme de 2012 non supère eth salde correspondent autorizat eth 31 de deseme de 2011 en mès de 3.298.815.949,10 èuros.
b) Er endeutament dera Generalitat autorizat pera letra a se pòt aumentar damb era fin d’amortir er endeutament des entitats publiques que se classifiquen en sector d’administracions publiques, d’acòrd damb es nòrmes deth SEC 95, peth madeish impòrt que s’amortisque, entà optimar era carga financèra globau.
c) Er endeutament dera Generalitat autorizat pera letra a tanben se pòt aumentar damb era fin de refinançar o substituïr es operacions d’endeutament damb un termini de remborsament parièr o inferior a un an. Er impòrt maxim que se pòt refinançar o substituïr non pòt èster superior ath deute viu existent ena modalitat de remborsament parièra o inferiora a un an eth 31 de deseme de 2011.
d) S’autorize ath Govèrn entà que, a prepausa deth conselhèr o conselhèra d’Economia e Coneishença, modifique, refinance e substituïsque es operacions d’endeutament dera Generalitat e des sues entitats e empreses publiques, entà obtier un còst mendre dera carga financèra, previer es possibles efèctes negatius derivadi de fluctuacions enes condicions de mercat o dotar eth deute en circulacion de mès liquiditat o d’ua estructura melhora.
e) En cas de modificacion, refinançament o substitucion d’operacions des entitats o es empreses publiques, damb aval dera Generalitat o sense, s’autorize ath Govèrn entà qu’autrege er aval dera Generalitat as operacions resultantes des modificacions, eth refinançament o era substitucion que se produsisquen.
2. Per çò qu’ei des operacions d’endeutament des autes entitats deth sector public: 
a) S’autorize as entitats deth sector public dera Generalitat següentes a hèr usatge, pendent eth 2012, der endeutament damb termini de remborsament superior a un an, en quinsevolhe modalitat, entà finançar es respectives operacions de capitau, damb era limitacion qu’eth salde de deute viu a termini de remborsament superior a un an eth 31 de deseme de 2012 non supère es limits qu’indique era taula següenta: 
	Entitat
	Limit maxim 

(èuros)

	Institut Catalan de Finances (ICF)
	6.000.000.000,00

	Camins de Hèr dera Generalitat de Catalonha
	607.774.559,94

	Centre d’Iniciatiues entara Reinsercion (CIRE)
	300.000,00

	Reg Sistema Segarra-Garrigues, SA (REGSEGA)
	180.000.000,00

	TABASA, Infraestructures i Serveis de Mobilitat, SA
	125.713.207,13


b) Es entitats que, d’acòrd damb es nòrmes deth SEC 95, agen estat classificades en sector Administracion publica dera Generalitat non pòden formalizar operacions que compòrten un increment d’endeutament respècte deth qu’auien autorizat eth 31 de deseme de 2011, lheuat deth qu’autorize explicitament era letra a.
c) S’autorize ath rèste d’entitats de dret public e de societats mercantiles participades totaument pera Generalitat a hèr usatge, pendent eth 2012, der endeutament damb termini de remborsament superior a un an, en quinsevolhe modalitat, entà finançar es respectives operacions de capitau, damb era limitacion qu’eth salde de deute demore en termini de remborsament superior a un an eth 31 de deseme de 2012 non supère eth salde de deute autorizat eth 31 de deseme de 2011.
3. Era efectivitat dera autorizacion d’endeutament des entitats que’n hè referéncia er apartat 2 rèste condicionada ara aprobacion deth correspondent acòrd deth Govèrn, qui a de fixar es caracteristiques des operacions d’endeutament, a prepausa deth conselhèr o conselhèra d’Economia e Coneishença. En quinsevolhe cas, es entitats afectades non pòden contractar obligacions de despensa damb cargue as dites operacions sense era aprobacion deth mencionat acòrd deth Govèrn.
4. Abans qu’eth Govèrn fixe es caracteristiques des operacions d’endeutament enes tèrmes der apartat 3, era Direccion Generau de Politica Financèra, Assegurances e Tresaur a d’establir es negociacions des diuèrses operacions financères autorizades en favor des entitats deth sector public, lheuat des de caractèr financèr e es sues entitats participades. Ad aguest efècte, era Direccion Generau de Politica Financèra, Assegurances e Tresaur a de dictar es instruccions apertientes. Sens perjudici de çò que determine aguest apartat, era direccion generau mencionada pòt encargar aguestes foncions, enes tèrmes qu’establisque, as entitats publiques dera Generalitat que siguen entèsta d’un grop, respècte des sues empreses participades.
5. Eth Govèrn, a prepausa deth conselhèr o conselhèra d’Economia e Coneishença, pòt establir es accions qu’a d’amiar a tèrme, en cors der exercici deth 2012, encaminades a corbir eth tipe d’interès e eth tipe de cambiament des operacions d’endeutament existentes abans o concertades a compdar dera entrada en vigor d’aguesta lei, mejançant era utilizacion des diuèrsi estruments financèrs de cobertura de risc que i a enes mercats o d’estruments similars o accessòris que permeten minimizar eth risc de contrapartida, includides es accions que compòrten era formacion de contragaranties recipròques. Era contractacion des operacions concrètes, laguens d’aguest marc, correspon ath conselhèr o conselhèra d’Economia e Coneishença, que pòt delegar aguesta facultat ena Direccion Generau de Politica Financèra, Assegurances e Tresaur.
6. Es limits qu’establís aguest article rèsten revisadi e aumentadi pes impòrts que se deriven des programes en vigor o que s’apròven en aplicacion dera normatiua d’estabilitat pressupostària, e tanben pes impòrts que se poguen concertar damb er Institut de Credit Oficiau (ICO) entà finançar pagaments a provedidors que non s’agen pogut atier, en vertut des acòrds prenudi peth Conselh de Politica Fiscau e Financèra, per un impòrt provisionau de 6.541.000.000 d’èuros. Aguest impòrt s’a de fixar en foncion deth barrament oficiau dera compdabilitat eth 31 de deseme de 2011.

7. Entà calcular es limits establidi per aguest article, non s’an d’includir es operacions finançades damb prèsti e avances reemborsables provenenti d’autes administracions publiques.
Article 40. Operacions d’endeutament a cuert termini
1. Eth limit maxim d’endeutament viu dera Generalitat per operacions d’endeutament damb termini de remborsament parièr o inferior a un an ei eth 45% sus er estat de despenses deth pressupòst.
2. Eth conselhèr o conselhèra d’Economia e Coneishença a de fixar es caracteristiques des operacions d’endeutament que’n hè referéncia er apartat 1.
3. Eth limit maxim d’endeutament viu des entitats que’n hè referéncia er article 1.1.c, d, e, f, g e h per operacions d’endeutament damb termini de remborsament parièr o inferior a un an ei deth 20% sus er estats de despenses deth sòn pressupòst. Entà formalizar aguestes operacions, es entitats mencionades an de seguir eth procediment establit per article 39.4 e les ei aplicable çò qu’establís er article 39.2.b.
4. S’autorize ar Institut Catalan deth Solèr entà que formalize operacions d’endeutament damb termini de remborsament parièr o inferior a un an per un impòrt equivalent ath 10% deth totau des depausi liquids des fiances qu’administre, en compliment dera Lei 13/1996, deth 29 de junhsèga, deth Registre e eth depaus de fiances des contractes de loguèr de finques urbanes e de modificacion dera Lei 24/1991, der abitatge.
Article 41. Avals dera Generalitat

1. S’autorize ath Govèrn entà que concedisque er aval dera Generalitat enes operacions de credit formalizades jos era proteccion dera autorizacion concedida per article 39 entàs entitats de dret public e es societats mercantiles participades majoritàriament pera Generalitat.
2. Es avals que’n hè referéncia er apartat 1 an d’èster autorizadi peth Govèrn, a prepausa conjunta deth conselhèr o conselhèra d’Economia e Coneishença e deth conselhèr o conselhèra deth departament interessat per arrason dera matèria, e les a de signar eth conselhèr o conselhèra d’Economia e Coneishença o era autoritat eth qui delegue exprèssament.
3. S’autorize ath Govèrn entà que concedisque er aval dera Generalitat enes operacions de credit formalizades en exercicis anteriors per Equipaments i Edificis de Catalunya, SA e Fira 2000, SA en substitucion der aval concedit per Institut Catalan de Finances.
Article 42. Avals der Institut Catalan de Finances

1. En exercici deth 2012, er Institut Catalan de Finances pòt prestar un volum maxim d’avals per un impòrt maxim de 2.000.000.000 d’èuros.
2. Der impòrt indicat per apartat 1, se’n pòt destinar enquia ua quantia maxima de 350.000.000 d’èuros entà promòir era activitat empresariau e era aucupacion, d’acòrd damb eth Departament d’Empresa e Aucupacion. Ad aguest efècte, eth Departament d’Empresa e Aucupacion e er Institut Catalan de Finances an de formalizar eth convèni apertient entà constituïr un hons de provisions damb cargue ath pressupòst deth Departament d’Empresa e Aucupacion.
Article 43. Informacion sus endeutaments e avals

Eth conselhèr o conselhèra d’Economia e Coneishença a de remanar, trimesadèrament, ara Comission d’Economia, Finances e Pressupòst deth Parlament ua memòria explicativa sus era concession d’avals e prèsti hèti per Institut Catalan de Finances. Aguesta memòria a d’includir es caracteristiques e eth volum des operacions que s’an hèt, era incidéncia sectoriau e territoriau qu’an e es resultats dera gestion.
Article 44. Operacions de cobertura de risc

S’autorize ar Institut Catalan de Finances a hèr operacions de cobertura de risc de tipe d’interès e credit des sues operacions d’actiu, ben siguen de credits o d’avals, e des sues operacions d’endeutament.
Article 45. Hons entàs indústries culturaus

S’autorize ath Govèrn a destinar part dera dotacion deth Hons entàs indústries culturaus, que’n hè referéncia er article 35 dera Lei 6/2004, deth 16 de junhsèga, de pressupòsti dera Generalitat de Catalonha entath 2004, ara participacion der Institut Catalan des Indústries Culturaus en societats que poguen impulsar es sectors culturaus o desvolopar projèctes culturaus, d’acòrd damb es requisits legaus en vigor.
Títol V. Nòrmes tributàries

Article 46. Canon dera aigua

1. Pendent er an 2012, es valors de basa per volum entà usatges domestics e industriaus e assimilables e eth valor de cada unitat de paramètre de contaminacion deth canon dera aigua, ar efècte de determinar eth tipe de taxa especifica d’ua manèra individualizada, en tot tier en compde que non includissen er impòst sus era valor ahijuda, son es següents: 
	Concèpte
	Impòrt
	Unitat

	Domestic: consum parièr o inferior ara dotacion basica
	0,4469
	èuros/m3

	Domestic: consum superior ara dotacion basica
	0,5056
	èuros/m3

	Industriau generau
	0,1498
	èuros/m3

	Industriau especifica
	0,5873
	èuros/m3

	Matèries en suspension
	0,4537
	èuros/kg

	Matèries oxidables
	0,9076
	èuros/kg

	Saus solubles
	7,2617
	èuros/Sm3/cm

	Matèries inibidores
	10,7650
	èuros/Kequitox

	Nitrogèn
	0,6891
	èuros/kg

	Fosfòr
	1,3783
	èuros/kg


2. Pendent er an 2012, es valors entà determinar era quòta deth canon d’aigua correspondenta as establiments ramadèrs, en tot tier en compde que non includissen er impòst sus era valor ahijuda, son es següents: 
	Tipe d’explotacion
	Èuros/plaça

	Engrèish de lits
	0,03000

	Engrèish de catles
	0,00540

	Engrèish de porets
	0,03000

	Engrèish de polòis
	0,05830

	Engrèish de perditzes
	0,01220

	Avicultura de ponuda
	0,06530

	Porics de reneuriment
	0,01220

	Neurissatge de bovin
	1,00940

	Engrèish de vedèths
	2,88090

	Vaques alèitants
	6,72510

	Bovin de lèit
	9,60720

	Vedères de reposicion
	4,80700

	Crabum de reproduccion
	0,94520

	Crabum de reposicion
	0,47180

	Crabum de sacrifici
	0,31830

	Produccion de conilhs
	0,56690

	Bestiar equin
	8,39660

	Ovin d’engrèish
	0,39550

	Oelhes de reproduccion
	1,18720

	Oelhes de reposicion
	0,59030

	Porcin d’engrèish
	1,10450

	Produccion porcina
	2,30300

	Porcin de transicion
	0,50710


Eth tipe de taxa especifica entà usatges ramadèrs s’afècte d’un coeficient 0, lheuat que i age contaminacion de caractèr especiau ena natura o era quantitat, verificada pes servicis d’inspeccion dera administracion competenta.
3. Pendent er an 2012, es valors entara determinacion objectiva dera quòta que correspon a usatges industriaus d’aigua entara produccion d’energia electrica, efectuadi per centraus idroelectriques, en tot tier en compde que non includissen er impòst sus era valor ahijuda, son es següents: 
	Regim de produccion d’energia electrica
	Impòrt
	Unitat

	Ordinari
	0,00055
	èuros/kWh

	Especiau
	0,00036
	èuros/kWh


Article 47. Tarifa d’utilizacion d’aigua

Eth tipe dera tarifa d’utilizacion d’aigua, regulada pera disposicion addicionau nauau deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, entath 2012 se fixe en 0,2694 èuros per mètre cubic.
Article 48. Taxes damb tipes de quantia fixa

1. Es tipes de quantia fixa des taxes en vigor dera Generalitat s’elèven, entar an 2012, enquiara quantitat que resulte dera aplicacion deth coeficient 1,14 ara quantia der an 2011. Son tipe de quantia fixa es que non se determinen per un percentatge sus era basa.
2. Rèsten tanben includides en encastre dera actualizacion es quòtes fixes maximes e minimes que s’establissen enes taxes.
3. Era chifra que resulte dera aplicacion der increment que’n hè referéncia er apartat 1 s’arredonís dera manèra següenta: 
a) Era chifra des unitats de centim d’èuro comprenudes entre er 1 e eth 5 s’arredonissen ath 5.
b) Era chifra des unitats de centim d’èuro comprenudes entre eth 6 e eth 9 s’arredonissen ath 0 damb er aument d’ua unitat ena chifra des desenes de centim d’èuro.
c) En cas que se tracte de taxes requectades mejançant efèctes timbrats, er impòrt que resulte dera aplicacion der increment s’arredonís, ara auça o ara baisha, ara chifra multipla de 25 centims d’èuro mès propdana.
4. Rèsten exceptuades der aument fixat per apartat 1:

a) Era taxa fiscau sus es jòcs de sòrt, envit o azard.

b) Era taxa pera venta des impressi provedidi pera Agéncia Tributària de Catalonha.

c) Es taxes es quòtes que’n siguen objècte de modificacion pera Lei de mesures fiscaus, financères e administratives qu’acompanhe aguesta Lei de pressupòsti.

Títol VI. Participacion des ens locaus enes ingrèssi der Estat e dera Generalitat e compensacions economiques en favor des ajuntaments entà que paguen retribucions a determinadi cargues elegidi locaus

Article 49. Participacion des ens locaus enes ingrèssi dera Generalitat

Era participacion des entitats locaus enes ingrèssi dera Generalitat ei de 130.096.933,24 èuros, damb era distribucion següenta: 
a) 96.241.661,34 èuros, consignats ena partida GO 03 D/460.0003/711, «Hons de cooperacion locau de Catalonha. Ajuntaments», les cau distribuïr entre es municipis.
b) 33.514.699,57 èuros, consignats ena partida GO 03 D/460.0002/711, «Hons de cooperacion locau de Catalonha. Conselhs comarcaus», les cau distribuïr entre es comarques.
c) 340.572,33 èuros, consignadi ena partida GO 03 D/460.0004/711, «Hons de cooperacion locau de Catalonha. Entitats municipaus descentralizades», les cau distribuïr entre es entitats municipaus descentralizades.
Article 50. Participacion des entitats locaus enes ingrèssi der Estat
1. Es participacions des ens locaus enes ingrèssi der Estat les cau distribuïr d’acòrd damb çò qu’establís era nòrma aplicabla.
2. Es credits consignadi ena seccion «Participacion des entitats locaus de Catalonha enes ingrèssi der Estat» s’an d’ajustar, en çò que tanh ara quantia definitiva, ath resultat dera distribucion que se’n hèsque, d’acòrd damb es critèris contengudi ena nòrma aplicabla. Era Tresaureria dera Generalitat a d’amiar a tèrme era gestion dera despenses d’aguesta seccion.
Article 51. Hons de cooperacion locau de Catalonha, ajuntaments

1. Era partida GO 03 D/460.0003/711 deth pressupòst deth Departament de Governacion e Relacions Institucionaus, en concèpte de participacion des municipis enes ingrèssi dera Generalitat, finance: 
a) Era participacion de liura disposicion, damb un impòrt de 92.041.661,34 èuros.
b) Era participacion entath foment dera prestacion supramunicipau de servicis, damb un impòrt de 4.200.000 èuros.
2. Era participacion de liura disposicion, damb un impòrt de 92.041.661,34 èuros, se distribuís dera manèra següenta: 
a) Ath municipi de Barcelona, 3.390.270,54 èuros.
b) Ara rèsta de municipis de Catalonha, 88.651.390,80 èuros, que les cau distribuïr d’acòrd damb es critèris següents: 
Prumèr. En tot atier era poblacion coma indicador de despensa, ua quantitat entà cada municipi, calculada d’acòrd damb era formula següenta: 
P = 27.303,16 + (H1 x 27,30) + (H2 x 10,66) + (H3 x 8,79) + (H4 x 4,92) + (H5 x 1,44)
Ena quau: 
P = participacion deth municipi
H1 = nombre d’abitants entre 1 e 1.000
H2 = nombre d’abitants entre 1.001 e 5.000
H3 = nombre d’abitants entre 5.001 e 20.000
H4 = nombre d’abitants entre 20.001 e 80.000
H5 = nombre d’abitants peth sus 80.000
Dusau. En tot atier era major despensa associada ara plurinuclearitat, 5.545.814,48 èuros distribuïdi entre es municipis de mens de 50.000 abitants damb nuclèus de poblacion diferenciada dehòra dera entitat cap-lòc de municipi, e dera manèra següenta: en proporcion ath nombre de nuclèus de poblacion abitadi, lheuat des existents ena entitat cap-lòc de municipi, 2.772.907,24 èuros, e en proporcion ara poblacion en nuclèus dehòra dera entitat cap-lòc de municipi, damb un maxim de 1.000 abitants per nuclèu, 2.772.907,24 èuros.
Tresau. En tot atier era major despensa associada ara capitalitat comarcau, ua quantitat fixa d’1.451.206,50 èuros, que 8.137,25 èuros ne son entà cada cap-lòc e 1.125.716,50 èuros se distribuïssen en proporcion ara poblacion comarcau dehòra deth cap-lòc. Terrassa e Sabadell se distribuïssen es quantitats correspondentes en foncion dera poblacion qu’an.
Quatau. En tot atier ara despensa pera gestion deth territòri, 2.040.979,10 èuros repartidi proporcionaument ara superfícia de cada municipi.
3. Es donades dera poblacion e era estructura de nuclèus son es correspondentes ath recensament d’abitants der an 2010.
4. Era dotacion dera participacion entara prestacion supramunicipau de servicis, damb un impòrt de 4.200.000 èuros, d’acòrd damb çò que dispòse er apartat 2, s’a de distribuïr entre es municipis proporcionaument as quantitats de liura disposicion que resulten d’aplicar es critèris qu’establís eth madeish apartat.
5. Era Generalitat a de transferir as ajuntaments que complisquen es requisits qu’establís er apartat 6 es impòrts dera sua participacion entath foment dera prestacion supramunicipau de servicis que resulten dera distribucion hèta d’acòrd damb er apartat 4. Aguesta participacion a coma fin sufragar es despenses derivades des activitats o es inversions supramunicipaus, e es ajuntaments la pòden destinar, totaument o en part, a ua o diuèrses entitats supramunicipaus enes quaus participen, tostemp qu’aguestes entitats agen era consideracion d’ens locaus e cònsten formaument inscrites en Registre d’ens locaus de Catalonha, deth Departament de Governacion e Relacions Institucionaus.
6. Entà poder arrecéber era transferéncia que correspon ara prestacion supramunicipau que’n hè referéncia aguest article, es ajuntaments an de justificar era destinacion der impòrt autrejat pendent era annuitat anteriora per aguest madeish concèpte, mejançant un certificat dera Intervencion que s’a de ramplir e remanar ara Direccion Generau d’Administracion Locau per miei der extranet des administracions catalanes (EACAT). Aguest certificat a d’aportar informacion sus era participacion der ajuntament en ens supramunicipau que correspone, sus es accions concrètes amiades a tèrme ena annuitat anteriora, sus er impòrt efectivament satisfèt per aguestes accions e sus er ens o es ens supramunicipaus formaument inscrits en Registre d’ens locaus de Catalonha deth Departament de Governacion e Relacions Institucionaus qu’er ajuntament n’a de destinar aguesta participacion.
7. En cas qu’er ajuntament non liure eth certificat que’n hè referéncia er apartat 6 o qu’eth certificat non complisque es condicions establides peth madeish apartat, era transferéncia per aguest concèpte restarà retenguda enquia que se liure d’acòrd damb era nòrma en vigor.
Article 52. Hons de cooperacion locau de Catalonha, conselhs comarcaus

D’acòrd damb çò que dispòse era Lei 16/1990, deth 13 de junhsèga, sus eth regim especiau dera Val d’Aran, s’establís un percentatge de participacion enes ingrèssi dera Generalitat en favor dera Val d’Aran d’1,86% dera partida pressupostària GO 03 D/460.0002/711 deth Departament de Governacion e Relacions Institucionaus. Eth 98,14% restant d’aguesta aplicacion pressupostària se distribuís entre era rèsta des comarques, en tot tier en compde qu’es donades de poblacion son es referentes ath recensament d’abitants der an 2010, d’acòrd damb es critèris següents: 
a) En tot atier ath nombre d’abitants dera comarca: 
Prumèr. En foncion dera poblacion, acorropada per intervaus, 659.247,47 èuros entàs comarques damb poblacion superiora a 75.000 abitants o ua densitat de poblacion superiora a 100 abitants/km² e 625.472,47 èuros enes auti casi.
Dusau. En foncion dera poblacion comarcau, 2.575.500,76 èuros.
Tresau. En foncion dera poblacion comarcau ponderada pera invèrsa dera renda comarcau, 2.575.500,76 èuros.
b) En tot atier ath principi de solidaritat interterritoriau, 1.391.471,72 èuros distribuïdi en proporcion dirècta ara superfícia de cada comarca e 620.679,12 èuros distribuïdi en foncion deth nombre de municipis de cada comarca, e en tot ponderar damb eth factor 2 es municipis qu’an enquia 500 abitants, damb eth factor 1,5 es qu’an entre 501 e 2.000 abitants e damb eth factor 1, era rèsta.
Article 53. Hons de cooperacion locau de Catalonha, entitats municipaus descentralizades

Era partida GO 03 D/460.0004/711, «Hons de cooperacion locau de Catalonha. Entitats municipaus descentralizades», dotada damb 340.572,33 èuros, se distribuís entre es entitats municipaus descentralizades de Catalonha existentes en moment dera entrada en vigor d’aguesta lei, dera manèra següenta: 
a) Ua quantitat fixa, d’acòrd damb es trams de poblacion següents, e en tot tier en compde qu’es donades de poblacion son es correspondentes ath recensament d’abitants der an 2010:
Prumèr. 3.037 èuros entà cada entitat municipau descentralizada damb ua poblacion de 100 abitants o mens.
Dusau. 4.978 èuros entà cada entitat municipau descentralizada damb ua poblacion d’entre 101 e 500 abitants.
Tresau. 7.828 èuros entà cada entitat municipau descentralizada damb ua poblacion d’entre 501 e 1.000 abitants.
Quatau. 10.815 èuros entà cada entitat municipau descentralizada damb ua poblacion de mès de 1.000 abitants.
b) Era quantitat restanta se distribuís en proporcion ath nombre d’abitants de cada entitat municipau descentralizada.
Article 54. Remesa de documentacion

1. Eth liurament des participacions en Hons de cooperacion locau de Catalonha rèste condicionat ath hèt qu’es ens locaus destinataris complisquen adequadament era obligacion de remanar es pressupòsti, es liquidacions pressupostàries annaus e es qüestionaris estadistics omogeneïzadi d’aguestes donades ath Departament de Governacion e Relacions Institucionaus, e es compdes annaus ara Sindicatura de Compdes, d’acòrd damb çò qu’establís era legislacion sectoriau.
2. Eth liurament dera participacion entara prestacion supramunicipau de servicis enes ajuntaments rèste condicionat, tanben, ath hèt qu’es ajuntaments complisquen adequadament era obligacion de remanar ara Direccion Generau d’Administracion Locau, per miei dera plataforma EACAT, es certificats dera Intervencion, d’acòrd damb çò que dispòse er article 51.6 e 7.
Article 55. Compensacions economiques en favor d’ajuntaments

1. Damb cargue ara partida pressupostària GO 03 D/460.0001/711, «A corporacions locaus», se pòden atribuïr hons per un impòrt conjunt maxim de 5.000.000 d’èuros enes ajuntaments que complisquen es requisits que determine eth Decrèt 69/2008, der 1 d’abriu –qu’era poblacion inscrita en recensament deth municipi non supère es 2.000 abitants e qu’era totalitat des recorsi ordinaris arreconeishudi e liquidats deth pressupòst deth municipi non supère en un 75% era mejana que resulte des pressupòsti des municipis deth sòn tram de poblacion, en ambdús casi en çò que hè ara annuitat deth 2010–, entà que paguen retribucions a determinadi cargues elegidi locaus.
2. Eth liurament des compensacions economiques que’n hè referéncia er apartat 1 rèste condicionat ath compliment, per part des ens beneficiaris, dera obligacion legau de remanar es pressupòsti, es liquidacions pressupostàries annaus e es qüestionaris estadistics omogeneïzadi d’aguestes donades ath Departament de Governacion e Relacions Institucionaus, e es compdes annaus ara Sindicatura de Compdes, d’acòrd damb çò qu’establís era legislacion sectoriau. Aguesta remanada s’a de referir ara annuitat deth 2010.
Títol VII. Nòrmes de gestion pressupostària deth Parlament e d’autes institucions e organismes

Article 56. Parlament de Catalonha

1. Era Mèsa Agranida deth Parlament a d’incorporar era rèsta de credit dera seccion PA, servici pressupostari PA 01, deth pressupòst entath 2011 as madeishi capítols deth pressupòst entath 2012.
2. Es dotacions pressupostàries dera seccion PA, servici pressupostari PA 01, les cau liurar en fèrm e periodicament a nòm deth Parlament, a mesura qu’aguest les demane.
3. Era Mèsa deth Parlament pòt acordar modificacions de credit dera seccion PA, servici pressupostari PA 01, sense limitacions, causa qu’a de comunicar ath Departament d’Economia e Coneishença, e pòt acordar critèris de vinculacion des credits diferenti des establidi per aguesta lei.
Article 57. Sindic de Grèuges, Conselh de Garantides Estatutàries, Sindicatura de Compdes e Burèu Antifraudaria
1. Es dotacions pressupostàries des organismes Sindic de Grèuges, Conselh de Garantides Estatutàries, Sindicatura de Compdes e Burèu Antifraudaria les cau liurar en fèrm e periodicament a nòm de cadun e ena mesure qu’aguesti organismes les solliciten.
2. Es rèstes de credit deth pressupòst entath 2011 des organismes que’n hè referéncia er apartat 1 s’incorpòren enes madeishi capítols deth pressupòst entath 2012.
3. Es organismes que’n hè referéncia er apartat 1 pòden autorizar de hèr es transferéncies de credit e es generacions qu’afècten es sòns pressupòsti, laguens des seccions e es servicis pressupostaris respectius. Aguestes transferéncies non son afectades pes limitacions que’n hè referéncia er article 6.1 e les cau comunicar ath Departament d’Economia e Coneishença.
4. Cadun des organismes que’n hè referéncia er apartat 1 ei er ordenador des sòns pagaments.
Article 58. Conselh de Trabalh, Economic e Sociau de Catalonha; Conselh der Audiovisuau de Catalonha, e Autoritat Catalana de Proteccion de Donades

1. Es dotacions pressupostàries dera seccion «Conselh de Trabalh, Economic e Sociau de Catalonha» les cau liurar en fèrm, per quataus parts, a nòm d’aguest organisme, qui pòt autorizar transferéncies de credits, laguens dera sua seccion pressupostària, damb es limitacions qu’establís er article 6.1. S’ac hè, ac a de comunicar ath Departament d’Economia e Coneishença. Eth Conselh de Trabalh, Economic e Sociau ei er ordenador des sòns pagaments.
2. Es transferéncies e aportacions deth pressupòst dera Generalitat ath pressupòst deth Conselh der Audiovisuau de Catalonha e dera Autoritat Catalana de Proteccion de Donades les cau liurar en fèrm, per quataus parts, a nòm der organisme correspondent.
Disposicions addicionaus
Prumèra. Interès legau deth dinèr e interès moratòri
1. Enquiath 31 de deseme de 2012, er interès legau deth dinèr ei eth que fixe era Lei de pressupòsti generaus der Estat en vigor en cada moment.
2. Enquiath 31 de deseme de 2012, er interès moratòri aplicable as quantitats degudes as finances dera Generalitat ei eth que fixe era Lei de pressupòsti generaus der Estat en vigor en cada moment.
Dusau. Hons de competitivitat

S’ath long der exercici pressupostari deth 2012 era Administracion generau der Estat transferís recorsi ara Generalitat en concèpte deth Hons de competitivitat includit en modèl en vigor de finançament, aguesta les a de destinar, en prumèr lòc, a garantir era efectivitat deth volum totau des ingrèssi non financèrs e non finalistes previsti en pressupòst iniciau. En cas qu’ara fin der exercici eth conjunt des ingrèssi liquidats non financèrs e non finalistes supère es previsions iniciaus, era diferéncia s’a de destinar a redusir, peth madeish impòrt, eth limit d’endeutament autorizat per article 39.1.
Tresau. Regim retributiu des foncionaris

Es referéncies qu’aguesta lei hè ath tèxte rehonut des precèptes de determinadi tèxtes legaus en vigor en Catalonha en matèria de foncion publica aprovat peth Decrèt legislatiu 1/1997, deth 31 d’octobre, s’an de compréner relatives ath regim retributiu en vigor deth personau foncionari, enes tèrmes qu’establís era disposicion finau quatau dera Lei der Estat 7/2007, deth 12 d’abriu, der Estatut basic deth trabalhador public.
Quatau. Destinacion der eventuau estauviament en despenses de personau

Es estauviaments que deriven dera aplicacion des mesures der article 34, o de quinsevolhe auta mesura qu’apròve eth Govèrn que non requerisque autorizacion legislatiua e que compòrte ua reduccion des despenses de personau, se pòden destinar as besonhs de finançament d’autes despenses non financères, en tot atier eth regim de modificacions pressupostàries que sigue aplicable.

Cincau. Ingrèssi pròpris en matèria de servicis sanitaris
Es ingrèssi entara prestacion de servicis sanitaris que’n hè referéncia er article 7.1 deth Decrèt 167/1992, deth 20 de junhsèga, de traspàs de servicis, mieis e recorsi des deputacions de Girona, Lleida e Tarragona ara Administracion dera Generalitat en matèria sanitària, son ingrèssi pròpris des empreses publiques adscrites ath Servici Catalan dera Salut que gerissen es servicis traspassadi d’acòrd damb eth decrèt mencionat. En cas qu’aguesti servicis traspassadi siguen geridi peth Servici Catalan dera Salut, es ingrèssi son pròpris deth Servici Catalan dera Salut.

Siesau. Bastiment de centres d’atencion primària

Eth Govèrn, laguens des previsions pressupostàries entar exercici deth 2012, a d’iniciar eth bastiment des centres d’atencion primària següents:

a) CAP Bordeta-Magòria, en Barcelona.

b) CAP Llefià, en Badalona (Barcelonès).

c) CAP de Vilafranca del Penedès (Alt Penedès).

d) CUAP Nord Horta, en Barcelona.

Setau. Convènis der Institut Catalan dera Salut e der Institut Catalan d’Assisténcia e Servicis Sociaus
S’autorize ar Institut Catalan dera Salut e ar Institut Catalan d’Assisténcia e Servicis Sociaus a escambiar prestacions restacades ar encastre sanitari e ath de servicis sociaus, mejançant er establiment de convènis damb era rèsta de provedidors deth Servici Catalan dera Salut e der Institut Catalan d’Assisténcia e Servicis Sociaus, en marc des regions sanitàries creades pera Lei 15/1990, deth 9 de junhsèga, d’organizacion sanitària de Catalonha, e deth tèxte rehonut aprovat peth Decrèt legislatiu 17/1994.

Ueitau. Cartèra de servicis sociaus
1. Es tipes de prestacions garantides pera Cartèra de servicis sociaus entath 2012 e era poblacion que n’ei destinatària son determinadi pes programes pressupostaris deth Departament de Benèster Sociau e Familha e des entitats publiques que i son adscrites o restacades.
2. Se prorrògue era Cartèra de servicis sociaus 2010-2011, aprovada peth Decrèt 142/2010, der 11 d’octobre, damb es modificacions introdusides peth marc legau en vigor, e se n’agranís era vigéncia enquiath dia 31 de deseme de 2012. Enquia que non s’apròve era naua cartèra, es critèris foncionaus des prestacions de servicis des centres residenciaus e diürni de gent grana e de persones damb andicapat actuaument en vigor pòden èster determinades peth departament competent en matèria de servicis sociaus, per miei d’ua disposicion reglamentària.
Nauau. Indicador de renda de sufisença

1. Entar exercici deth 2012, er indicador de renda de sufisença de Catalonha, establit per article 15.2 dera Lei 13/2006, deth 27 de junhsèga, de prestacions sociaus de caractèr economic, se fixe en 569,12 èuros mensuaus e 7.967,73 èuros annaus.
2. D’acòrd damb er article 2.4 deth Reiau decrèt lei 3/2004, deth 25 de junh, entara racionalizacion dera regulacion deth salari minim interprofessionau e entar increment dera sua quantia, era Generalitat a d’utilizar coma indèx o referéncia de renda er indicador de renda de sufisença fixada per aguesta disposicion.
3. S’autorize ath Govèrn a aplicar, en madeish percentatge, er increment addicionau der indicador de renda de sufisença de Catalonha (IRSC), en cas qu’era Administracion generau der Estat modifique er indicador public de renda d’efèctes multiples (IPREM) acordat entath 2012.
Dètzau. Prestacions sociaus de caractèr economic

1. S’er impòrt a pagar que resulte dera aplicacion der article 23.2 dera Lei 13/2006, deth 27 de junhsèga, de prestacions sociaus de caractèr economic, ei inferior a 6 èuros mensuaus, eth pagament ara persona beneficiària s’a de hèr d’un solet còp en mes de deseme der exercici de meritacion deth dret a crubar.
2. S’er impòrt a pagar que resulte dera aplicacion der article 21.2 dera Lei 13/2006 ei inferior a 6 èuros mensuaus, eth pagament ara persona beneficiària s’a de hèr d’un solet còp en mes de deseme der exercici de meritacion deth dret a crubar.
Onzau. Quantia dera prestacion entara mantenença des despenses deth larèr entà determinadi collectius

1. Es persones beneficiàries dera prestacion entara mantenença des despenses deth larèr entà determinadi collectius non pòden superar uns ingrèssi totaus annaus, entar an 2012, parièrs ara soma deth 102% der indicador de renda de sufisença, actualizat d’acòrd damb era revalorizacion des pensions minimes entath 2012, mès er impòrt annau dera prestacion, fixat en 540 èuros.
2. Se fixe en 45 èuros er impòrt mensuau entàs mesi entièrs der an 2012, damb efècte dempús deth mes de gèr, entàs persones beneficiàries que non perceben ingrèssi de cap tipe qu’excedisquen er impòrt deth 102% der indicador de renda de sufisença, actualizat d’acòrd damb era revalorizacion des pensions minimes entath 2012. Entàs persones que perceben ingrèssi, en calcul annau, superiors ath 102% der indicador de renda de sufisença, actualizat d’acòrd damb era revalorizacion des pensions minimes entath 2012, e enquiara valor limit fixat per apartat 1, aguest impòrt de 45 èuros rèste redusit en proporcion damb er impòrt des ingrèssi, sense que, en cap cas, pogue èster inferior a 6 èuros mensuaus.
3. Entar exercici deth 2012 se manten eth madeish impòrt dera prestacion entàs persones beneficiàries que pendent er an 2011 tanben ne estèren perceptores, tostemp qu’es sues condicions d’accès non agen variat e que non supèren uns ingrèssi totaus annaus, entar an 2012, parièrs a 9.400 èuros damb era prestacion includida.
Dotzau. Promocion dera autonomia personau e atencion as persones en situacion de dependéncia

1. Entà atier es obligacions economiques derivades dera aplicacion dera Lei der Estat 39/2006, deth 14 de deseme, de promocion dera autonomia personau e atencion as persones en situacion de dependéncia, as partides correspondentes dera seccion «Departament de Benèster Sociau e Familha» se pòden generar es credits provenents des transferéncies addicionaus de hons qu’efectue er Estat en marc deth convèni que se signe entre era Administracion generau der Estat e era Generalitat de Catalonha, d’acòrd damb çò qu’establís er article 10 dera dita lei.
2. Ath delà de çò qu’establís er apartat 1, entà finançar era aportacion que pogue correspóner ara Generalitat se pòden agranir es credits mencionadi enes tèrmes establidi per article 8.2.
Tretzau. Prestacions e ajudes entàs familhes damb hilhs a cargue

1. Pendent er exercici deth 2012 se dèishe sense efècte era prestacion economica per mainatge a cargue, establida pes articles 9.1.a e 10 dera Lei 18/2003, deth 4 de junhsèga, de supòrt as familhes. En aguest periòde non se pòden meritar drets derivadi d’aguesta prestacion.
2. Er abonatge dera prestacion economica per mainatge a cargue que’n hè referéncia er apartat 1 meritada e non percebuda eth dia dera entrada en vigor d’aguesta lei se pòt ajornar enquia un termini de cinc ans a compdar dera data dera resolucion fèrma dera reconeishença expressa.
3. Era prestacion economica per part, adopcion o acuèlh preadoptiu de dus, tres o mès de tres hilhs se fixe, respectivament, en 663 èuros, 1.020 èuros e 1.224 èuros.
Catorzau. Prestacion per acuèlh de mendres d’edat tutoladi pera Generalitat

D’acòrd damb çò qu’establissen er article 22.4 e era disposicion transitòria siesau dera Lei 13/2006, deth 27 de junhsèga, de prestacions sociaus de caractèr economic, entara prestacion per acuèlh de mendres d’edat tutoladi pera Generalitat entar exercici deth 2012, es quanties d’aguestes prestacions non pòden èster inferiores as impòrts mensuaus següents: 
a) 326 èuros entath mendre d’edat de zèro a nau ans.
b) 362 èuros entath mendre d’edat de dètz a catorze ans.
c) 393 èuros entath mendre d’edat de quinze ans o mès, enquia que hèsquen dètz-e-ueit ans.
Quinzau. Prestacion entà mendres d’edat en situacion de risc

1. Es impòrts mensuaus dera prestacion entà mendres d’edat en situacion de risc, d’acòrd damb er article 22 bis.3 dera Lei 13/2006, deth 27 de junhsèga, de prestacions sociaus de caractèr economic, establit pera disposicion finau dusau dera Lei 14/2010, deth 27 de mai, des drets e es oportunitats ena enfància e era adolescéncia, son es següents: 
a) Ena prestacion destinada ath prumèr o unic mendre d’edat en situacion de risc dera unitat familhau: 
–326 èuros entath mendre d’edat de zèro a nau ans.
–362 èuros entath mendre d’edat de dètz a catorze ans.
–393 èuros entath mendre d’edat de quinze ans o mès, enquia que hèsquen dètz-e-ueit ans.
b) Ena prestacion destinada ath dusau mendre d’edat en situacion de risc dera unitat familhau, es impòrts que’n hè referéncia era letra a les cau amendrir en un 25%, e ena prestacion destinada ath tresau mendre d’edat e es següents, les cau amendrir en un 50%.
2. Er orde entre es mendres d’edat en situacion de risc dera unitat familhau, ar efècte d’aguesta disposicion, se determine de major a mendre edat.
Setzau. Mesures excepcionaus de contencion e d’equilibri pressupostari des universitats publiques

Damb caractèr excepcionau, eth Conselh Interuniversitari de Catalonha, coma organ de coordinacion deth sistèma universitari de Catalonha, a d’acordar, per miei deth sòn conselh permanent, mesures de contencion dera despensa, de reduccion deth deficit, d’equilibri pressupostari e de simplificacion administrativa, aplicables as universitats publiques e as entitats e es organismes que’n depenen. Es mesures an d’auer coma fin facilitar ath govèrn, era eficiéncia, er acompliment dera mission universitària e era qualitat ena docéncia, ena recèrca e ena prestacion de toti es servicis, e cau priorizar es objectius e es despenses restacats dirèctament ara qualitat des foncions d’ensenhament e de recèrca.

Dètz-e-setau. Entitats depenentes des universitats publiques

Es mesures qu’aguesta lei establís entàs universitats son aplicables as entitats que’n depenen sus es quaus an eth contraròtle majoritari, tostemp qu’agen estat classificades laguens deth sector Administracion publica dera Generalitat, d’acòrd damb es critèris deth SEC 95. Es rectors e es conselhs sociaus des universitats publiques, en encastre des sues respectives competéncies, an de velhar peth sòn compliment. Ad aguesti efèctes ei aplicable çò qu’establís er article 38 d’aguesta lei.

Dètz-e-ueitau. Programes de foment dera recèrca

Entà potenciar es programes dera Generalitat de foment dera recèrca, damb er objectiu de garantir er auanç ena recèrca d’excelléncia e de contribuïr ara consolidacion d’un modèl economic basat ena coneishença, es entitats deth Programa de centres de recèrca de Catalonha (CERCA) que siguen arreconeishudes coma taus peth Departament d’Economia e Coneishença, e tanben era fondacion privada Institucion Catalana de Recèrca e Estudis Auançadi (ICREA), rèsten exceptuadi dera aplicacion des limitacions establides pes articles 12, 28, 29, 30, 34.1 e 35 d’aguesta lei, lheuat des precèptes qu’agen caractèr de nòrma basica estatau.
Dètz-e-nauau. Impòrt maxim de garantida entà òbres d’interès culturau considerable

D’acòrd damb era disposicion addicionau dusau deth Decrèt 75/2009, deth 12 de mai, dera garantida dera Generalitat entà òbres d’interès culturau considerable, eth limit acumulat simultanèu de compromís annau entad aguest concèpte ei de 200.000.000 d’èuros.
Vintau. Dotacion pressupostària deth Burèu de Supòrt ara Iniciatiua Culturau
Eth Govèrn, laguens des previsions pressupostàries assignades ath Departament de Cultura entar exercici deth 2012, pòt dotar un estat d’ingrèssi e un estat de despenses equilibrat entara entitat de dret public Burèu de Supòrt ara Iniciativa Culturau, creada pera Lei 7/2011, deth 27 de junhsèga, de mesures fiscaus e financères, d’acòrd damb es sòns estatuts, aprovadi peth Decrèt 7/2012, deth 12 de gèr.

Vint-e-unau. Construccion de centres educatius

1. Eth Govèrn, laguens des previsions pressupostàries entar exercici deth 2012, a d’iniciar era construccion des escòles següentes:

a) Escòla Mediterrània, en Barcelona.

b) Escòla Agnès, en Sitges (Garraf).

c) Escòla Marta Mata, en Barberà del Vallès (Vallès Occidental).

d) Escòla Marta Mata, en Mataró (Maresme).

e) Escòla Montserrat Vayreda, en Roses (Alt Empordà).

f) Escòla El Montcau Ordal, en Subirats (Alt Penedès).

g) Era tresau escòla en Abrera (Baix Llobregat).

2. Eth Govèrn, laguens des previsions pressupostàries entar exercici deth 2012, a d’iniciar era construccion des instituts següents:

a) Institut Fabra i Coats, en Barcelona.

b) Institut Fluvià, en Barcelona.

c) Eth quatau institut en Castelldefels (Baix Llobregat).

3. Eth Govèrn, laguens des previsions pressupostàries entar exercici deth 2012, a d’iniciar era construccion des instituts escòla següents:

a) Institut escòla Lola Anglada, en Badalona (Barcelonès).

b) Institut escòla Bufalà II, en Badalona (Barcelonès).

Vint-e-dusau. Mantenença des dotacions e aportacions as centres de formacion professionau e d’educacion especiau de Terrassa

1. Eth Govèrn, laguens des previsions pressupostàries entar exercici deth 2012, a de mantier es dotacions e aportacions as centres de formacion professionau de Terrassa.

2. Eth Govèrn, laguens des previsions pressupostàries entar exercici deth 2012, a de mantier es dotacions e aportacions as centres d’educacion especiau de Terrassa.

Vint-e-tresau. Impòst d’establiments toristics

Era estimacion d’ingrèssi en concèpte der impòst d’establiments toristics previst ena aplicacion 227.0001 deth pressupòst d’ingrèssi d’aguesta lei serà efectiva a compdar dera data dera aprobacion dera lei en vertut de quina s’apròve eth dit impòst.
Vint-e-quatau. Atencion as victimes deth terrorisme en Catalonha

Eth Govèrn a de garantir era disponibilitat, laguens des previsions pressupostàries entar exercici deth 2012, d’ua dotacion minima de 50.000 èuros entà atier de manèra singularizada es victimes deth terrorisme en Catalonha.

Disposicion transitòria. Compensacion fiscau pera deduccion per inversion en abitatge abituau

1. De conformitat damb era disposicion transitòria dera Lei 5/2007, deth 4 de junhsèga, de mesures fiscaus e financères, en çò que hè ara compensacion fiscau per deduccion en aquesiment d’abitatge abituau pendent eth 2011, cau compréner que, en territòri de Catalonha, er impòrt der incentiu teoric ei eth resultat d’aplicar as quantitats invertides pendent eth 2011 en aquesiment der abitatge abituau es percentatges de deduccion que determine er article 1.2 dera Lei 31/2002, deth 30 de deseme, de mesures fiscaus e administratives, d’acòrd damb era nòrma en vigor eth 31 de deseme de 2006.
2. Ar efècte de çò qu’establís er apartat 1, eth tram autonomic dera deduccion per inversion en abitatge non pòt èster inferior ath que resultarie d’aplicar eth percentatge de deduccion correspondent des que determinen es apartats 2.1 e 2.2 der article 1 dera Lei 31/2002, entàs casi que non s’utilize finançament alièn, d’acòrd damb era nòrma en vigor eth 31 de deseme de 2006.
Disposicions finaus
Prumèra. Adaptacions tecniques coma conseqüéncia de reorganizacions administratives

1. S’autorize ath Departament d’Economia e Coneishença a hèr es adaptacions tecniques que calgue, coma conseqüéncia de reorganizacions administratives, entà crear es seccions, es servicis e es concèptes pressupostaris de besonh e entà autorizar es modificacions de credits correspondentes, tant enes seccions deth pressupòst de despenses dera Administracion dera Generalitat, mencionades per article 1.1.a, coma enes pressupòsti des entitats que mencione er article 1.1.b e c. Aguestes operacions en cap cas non pòden dar lòc a un increment de credit laguens deth pressupòst.
2. Maugrat tot çò qu’establís er apartat 1 e a critèri deth Departament d’Economia e Coneishença, es reestructuracions administratives que pogue aprovar eth Govèrn ath long der exercici pòden non comportar cap modificacion pressupostària dera estructura organica en vigor. En aguest cas, era gestion e era liquidacion deth pressupòst s’a de hèr damb era estructura organica includida en pressupòst aprovat peth Parlament de Catalonha, e s’an de formalizar es autorizacions e es modificacions pressupostàries de besonh entà qu’es naui organs poguen gerir era despensa, que ne son competents per arrason dera matèria, enquiar acabament der exercici.
Dusau. Imputacion de despenses autorizades damb cargue as credits deth pressupòst prorogat
1. Es despenses autorizades damb cargue as credits deth pressupòst prorogat s’an d’imputar as credits autorizadi per aguesta lei. Ena suposicion qu’en pressupòst prorogat non figure eth madeish concèpte qu’en pressupòst entath 2011 o qu’es credits consignadi en aguest siguen inferiors as prorogadi, eth Departament d’Economia e Coneishença a de determinar eth concèpte pressupostari a quin se li a d’imputar era despensa autorizada.
2. Es modificacions de credit autorizades sus eth pressupòst prorogat que, d’acòrd damb eth departament afectat, s’an de mantier en vigor entath 2011, s’an d’aplicar as credits autorizadi per aguesta lei.
Tresau. Modificacion des estructures pressupostàries

S’autorize ath Departament d’Economia e Coneishença a includir naues aplicacions pressupostàries e naui programes, respectivament, as classaments economics d’ingrèssi e de despenses e ath classament per programes establidi pera Orde ECO/95/2011, deth 25 de mai, que se’n dicten es nòrmes entà elaborar es pressupòsti dera Generalitat de Catalonha entar an 2012, d’acòrd damb es besonhs que sorgisquen pendent er exercici. Era dotacion d’aguestes aplicacions o programes ei subjècta ath regim des modificacions pressupostàries establit per aguesta lei.
Quatau. Entrada eth vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.
Annèx. Moduls economics des centres educatius privadi concertadi entar an 2012

D’acòrd damb çò qu’establís er article 23, de contunh se relacionen es impòrts des moduls des concèrts educatius entar an 2012.
Es moduls correspondents a despenses de foncionament son annaus e se distribuïssen entre 12 parts parières. Es moduls correspondenti a despenses de personau an caractèr mensuau e eth totau annau se calcule en tot multiplicar per 14, e non includissen es cargues sociaus correspondentes ara quòta empresariau.
Ensenhament preelementari dusau cicle
Despenses de personau
Professor/a titular
Sòu: 1.541,96 èuros.
Triènni: 33,42 èuros.
Plus d’analogia: 375,99 èuros.
Complement especific: 35,95 èuros.
Despenses de foncionament
Modul per unitat: 5.974,85 èuros.
Educacion primària
Despenses de personau
Professor/a titular
Sòu: 1.541,96 èuros.
Triènni: 33,42 èuros.
Plus d’analogia: 375,99 èuros.
Complement especific: 35,95 èuros.
Instructor/tritz d’educacion fisica
Sòu: 1.197,66 èuros.
Triènni: 30,01 èuros.
Cargues directius
Centres d’estructura ciclica
Director/tritz: 337,81 èuros.
Cap d’estudis: 230,55 èuros.
Centres damb 1 o 2 linhes
Director/tritz: 483,98 èuros.
Sosdirector/tritz: 343,55 èuros.
Cap d’estudis: 343,55 èuros.
Centres damb 3 o 4 linhes
Director/tritz: 666,29 èuros.
Sosdirector/tritz: 417,72 èuros.
Cap d’estudis: 417,72 èuros.
Centres damb 5 linhes o mès
Director/tritz: 705,34 èuros.
Sosdirector/tritz: 440,55 èuros.
Cap d’estudis: 440,55 èuros.
Despenses de foncionament
Modul per unitat: 5.974,85 èuros.
Educacion especiau
Despenses de personau
Professor/a titular
Sòu: 1.541,96 èuros.
Triènni: 36,12 èuros.
Plus d’analogia: 375,99 èuros.
Complement especific: 35,95 èuros.
Tecnician/a de grad superior
Sòu: 1.819,08 èuros.
Triènni: 46,33 èuros.
Plus d’analogia: 347,64 èuros.
Complement especific: 35,95 èuros.
Tecnician/a de grad miei contractat abans deth 31.08.1998
Sòu: 1.541,96 èuros.
Triènni: 36,12 èuros.
Plus d’analogia: 375,99 èuros.
Complement especific: 35,95 èuros.
Tecnician/a de grad miei contractat dempús deth 31.08.1998
Sòu: 1.541,96 èuros.
Triènni: 38,99 èuros.
Complement especific: 35,95 èuros.
Logopèda
Sòu: 1.541,96 èuros.
Triènni: 36,12 èuros.
Plus d’analogia: 375,99 èuros.
Complement especific: 35,95 èuros.
Fisioterapèuta
Sòu: 1.551,84 èuros.
Triènni: 44,83 èuros.
Plus d’analogia: 136,43 èuros.
Complement especific: 35,95 èuros.
Educador/tritz
Sòu: 1.204,43 èuros.
Triènni: 40,23 èuros.
Plus d’analogia: 253,57 èuros.
Cargues directius
Director/tritz: 483,98 èuros.
Sosdirector/tritz: 343,55 èuros.
Cap d’estudis: 343,55 èuros.
Despenses de foncionament
Modul per unitat ordinària: 7.767,32 èuros.
Substitucions de personau
Modul per unitat ordinària: 730,03 èuros.
Programes d’educacion especiau
Despenses de personau
Mèstre/a tutor/tritz
Sòu: 1.541,96 èuros.
Triènni: 36,12 èuros.
Plus d’analogia: 375,99 èuros.
Complement especific: 35,95 èuros.
Mèstre/a de talhèr
Sòu: 1.541,96 èuros.
Triènni: 36,12 èuros.
Plus d’analogia: 375,99 èuros.
Complement especific: 35,95 èuros.
Educador/tritz
Sòu: 1.204,43 èuros.
Triènni: 40,23 èuros.
Plus d’analogia: 253,57 èuros.
Despenses de foncionament
Modul per unitat: 9.079,44 èuros.
Substitucions de personau
Modul per unitat: 730,03 èuros.
Educacion segondària obligatòria
Despenses de personau
Professor/a titular
Sòu de modul: 1.819,08 èuros.
Triènni: 40,32 èuros.
Plus d’analogia: 347,64 èuros.
Complement especific: 35,95 èuros.
Cargues directius
Centres damb 1 o 2 linhes
Director/tritz: 651,32 èuros.
Cap d’estudis: 494,57 èuros.
Cap de departament: 74,76 èuros.
Centres damb 3 o 4 linhes
Director/tritz: 704,52 èuros.
Sosdirector/tritz: 537,00 èuros.
Cap d’estudis: 537,00 èuros.
Coordinador/tritz pedagogic/a: 537,00 èuros.
Cap de departament: 74,76 èuros.
Despenses de foncionament
1r e 2n cors
Modul per unitat: 7.767,32 èuros.
3r e 4t cors
Modul per unitat: 8.573,12 èuros.
Bachillerat
Despenses de personau
Professor/a titular
Sòu: 1.819,08 èuros.
Triènni: 40,32 èuros.
Plus d’analogia: 347,64 èuros.
Complement especific: 35,95 èuros.
Cargues directius
Director/tritz: 651,32 èuros.
Cap d’estudis: 494,57 èuros.
Coordinador/tritz: 494,57 èuros.
Cap de departament: 74,76 èuros.
Despenses de foncionament
Modul per unitat: 5.658,13 èuros.
Cicle formatiu de grad miei
Despenses de personau
Professor/a titular
Sòu: 1.819,08 èuros.
Triènni: 40,32 èuros.
Plus d’analogia: 347,64 èuros.
Complement especific: 35,95 èuros.
Professor/a assistent
Sòu: 1.647,76 èuros.
Triènni: 33,42 èuros.
Plus d’analogia: 392,46 èuros.
Complement especific: 35,95 èuros.
Despenses de foncionament
Conduccion d’activitats fisicoesportives en miei naturau (CFPM 0101)
Modul per unitat de prumèr cors: 12.559,36 èuros.
Trabalhs forestaus e de conservacion deth miei naturau (CFPM 0303)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Jardineria (CFPM 0305)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Jardineria e floristeria (CFPM AR50)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Preimpression en arts grafiques (CFPM 0401)
Modul per unitat de prumèr cors: 15.361,16 èuros.
Modul per unitat de dusau cors: 16.471,77 èuros.
Impression en arts grafiques (CFPM 0402)
Modul per unitat de prumèr cors: 19.421,88 èuros.
Electromecanica de veïculs (CFPM 0501)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Electromecanica de veïculs automobils (CFPM TM10)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Comèrç (CFPM 0601)
Modul per unitat de prumèr cors: 14.756,63 èuros.
Equipes electroniques de consum (CFPM 0802)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Fabricacion a mesura e installacion de hustaria e mòble (CFPM 0903)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Laboratòri d’imatge (CFPM 1201)
Modul per unitat de prumèr cors: 14.756,63 èuros.
Suenhs auxiliars d’infirmeria (CFPM 1601)
Modul per unitat de prumèr cors: 14.756,63 èuros.
Atencion sociosanitària (CFPM 1701)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Perruqueria (CFPM 1801)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Estetica personau decorativa (CFPM 1802)
Modul per unitat de prumèr cors: 12.559,36 èuros.
Installacion e mantenença electromecanica de maquinària e conduccion de linhes (CFPM 1901)
Modul per unitat de prumèr cors: 15.361,16 èuros.
Modul per unitat de dusau cors: 16.471,77 èuros.
Montatge e mantenença d’installacions de heired, climatizacion e produccion de calor (CFPM 1902)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Installacions frigorifiques e de climatizacion (CFPM IM30)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Gestion administrativa (CFPM AG10)
Modul per unitat de prumèr cors: 12.376,05 èuros.
Modul per unitat de dusau cors: 2.380,58 èuros.
Produccion agropecuària (CFPM AR10)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Installacions electriques e automatiques (CFPM EE10)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Installacions de telecomunicacions (CFPM EE30)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Mecanizacion (CFPM FM20)
Modul per unitat de prumèr cors: 15.361,16 èuros.
Modul per unitat de dusau cors: 16.471,77 èuros.
Hustaria e mòble (CFPM FS10)
Modul per unitat de prumèr cors: 17.041,30 èuros.
Modul per unitat de dusau cors: 2.380,58 èuros.
Codina e gastronomia (CFPM HT10)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Servicis en restauracion (CFPM HT30)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Òlis d’oliva e vins (CFPM IA30)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Horneria, pastissaria e confiseria (CFPM IA60)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Sistèmes microinformatics e hilats (CFPM IC10)
Modul per unitat de prumèr cors: 11.290,71 èuros.
Modul per unitat de dusau cors: 12.887,91 èuros.
Farmacia e parafarmacia (CFPM SA20)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Emergéncies sanitàries (CFPM SA30)
Modul per unitat de prumèr cors: 9.167,25 èuros.
Modul per unitat de dusau cors: 11.074,12 èuros.
Carroceria (CFPM TM20)
Modul per unitat de prumèr cors: 13.279,90 èuros.
Modul per unitat de dusau cors: 14.733,80 èuros.
Cicle formatiu de grad superior
Despenses de personau
Professor/a titular
Sòu: 1.819,08 èuros.
Triènni: 40,32 èuros.
Plus d’analogia: 347,64 èuros.
Complement especific: 35,95 èuros.
Professor/a assistent
Sòu: 1.647,76 èuros.
Triènni: 33,42 èuros.
Plus d’analogia: 392,46 èuros.
Complement especific: 35,95 èuros.
Cargues directius
Director/tritz: 651,32 èuros.
Cap d’estudis: 494,57 èuros.
Coordinador/tritz: 494,57 èuros.
Cap de departament: 74,76 èuros.
Despenses de foncionament
Animacion d’activitats fisiques e esportiues (CFPS 0151)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Secretariat (CFPS 0251)
Modul per unitat de prumèr cors: 11.150,55 èuros.
Administracion e finances (CFPS 0252)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Gestion e organizacion des recorsi naturaus e païsatgistics (CFPS 0352)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Dessenh e produccion editoriau (CFPS 0451)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Gestion comerciau e marqueting (CFPS 0651)
Modul per unitat de prumèr cors: 11.150,55 èuros.
Comèrç internacionau (CFPS 0653)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Gestion deth transpòrt (CFPS 0654)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Desvolopament e aplicacion de projèctes de bastiment (CFPS 0751)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Projèctes d’edificacion (CFPS EOB0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Realizacion e plans d’òbres (CFPS 0753)
Modul per unitat de prumèr cors: 6.572,70 èuros.
Modul per unitat de dusau cors: 243,59 èuros.
Sistèmes de regulacion e contraròtle automatic (CFPS 0851)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Desvolopament de productes electronics (CFPS 0852)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Installacions electrotecniques (CFPS 0853)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Sistèmes electrotecnics e automatizats (CFPS EEA0)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Sistèmes de telecomunicacion e informatics (CFPS 0854)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Restauracion (CFPS 1054)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Direccion de codina (CFPS HTD0)
Modul per unitat de prumèr cors: 7.684,63 èuros.
Modul per unitat de dusau cors: 9.281,83 èuros.
Animacion toristica (CFPS 1055)
Modul per unitat de prumèr cors: 8.953,28 èuros.
Realizacion d’audiovisuau e espectacles (CFPS 1251)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Imatge (CFPS 1252)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Son (CFPS 1253)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Produccion d’audiovisuau, ràdio e espectacles (CFPS 1254)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Dietetica (CFPS 1651)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Igièna bucodentau (CFPS 1652)
Modul per unitat de prumèr cors: 8.953,28 èuros.
Anatomia patologica e citologia (CFPS 1653)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Laboratòri de diagnostic clinic (CFPS 1654)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Documentacion sanitària (CFPS 1658)
Modul per unitat de prumèr cors: 11.150,55 èuros.
Integracion sociau (CFPS 1753)
Modul per unitat de prumèr cors: 6.572,70 èuros.
Modul per unitat de dusau cors: 243,59 èuros.
Interpretacion dera lengua de signes (CFPS 1754)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Assessoria d’imatge personau (CFPS 1851)
Modul per unitat de prumèr cors: 6.572,70 èuros.
Modul per unitat de dusau cors: 243,59 èuros.
Estetica (CFPS 1852)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Mantenença d’equipes industriaus (CFPS 1953)
Modul per unitat de prumèr cors: 11.755,08 èuros.
Modul per unitat de dusau cors: 12.865,69 èuros.
Desvolopament d’aplicacions informatiques (CFPS 2252)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Desvolopament d’aplicacions multiplataforma (CFPS ICB0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Eficiéncia energetica e energia solara termica (CFPS EAA0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Programacion dera produccion ena fabricacion mecanica (CFPS FMB0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Dessenh ena fabricacion mecanica (CFPS FMC0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Agéncies de viatges e gestion d’eveniments (CFPS HTA0)
Modul per unitat de prumèr cors: 8.769,97 èuros.
Modul per unitat de dusau cors: 2.380,58 èuros.
Guida, informacion e assisténcia toristiques (CFPS HTF0)
Modul per unitat de prumèr cors: 8.769,97 èuros.
Modul per unitat de dusau cors: 2.380,58 èuros.
Administracion de sistèmes informatics en hilat (CFPS ICA0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Desvolopament d’aplicacions web (CFPS ICC0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Mantenença d’installacions termiques e de fluids (CFPS IMA0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Desvolopament de projèctes d’installacions termiques e de fluids (CFPS IMB0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Laboratòri d’analisi e contraròtle de qualitat (CFPS QUD0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Audiologia protetica (CFPS SAG0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Ensenhament preelementari (CFPS SCB0)
Modul per unitat de prumèr cors: 5.561,17 èuros.
Modul per unitat de dusau cors: 7.468,04 èuros.
Automocion (CFPS TMA0)
Modul per unitat de prumèr cors: 9.673,82 èuros.
Modul per unitat de dusau cors: 11.127,72 èuros.
Estadis
Prumèr estadi: 102,97 èuros.
Dusau estadi: 108,29 èuros.
Tresau estadi: 122,78 èuros.
Quatau estadi: 132,96 èuros.
Cincau estadi: 116,38 èuros.
Palau del Parlament, 15 de maig de 2012
La secretària quarta
La presidenta del Parlament

Dolors Batalla i Nogués
Núria de Gispert i Català

